
Joseba Derteano DURANGO
Etxebizitzarako eskubidea, etxe-
gabetzeak, alokairu garestiak… 
azken asteetan pil-pilean dauden 
gaiak dira. Zaloa Parra abokatuak 
(Durango, 1983) gertutik ezagu-
tzen ditu gai horiek. Bere abo-
katu-bulegoan jarduteaz gaine-
ra, ofiziozko abokatua ere bada 
eta Durangoko Udaleko zerbitzu 
batean aritu da, herritarrei etxe-
bizitzaren arloko orientazioa 
eta aholkularitza eskaintzen. 
Etxegabetzeetatik abiatuta, alo-
kairuaren merkatuaz, jabeen 
eta maizterren egoeraz eta etxe-
bizitza izateko eskubideaz berba 
egin du.
Etxebizitzaren gaia oso presente 
dago eztabaida publikoan. Zure 
bulegora ere etxebizitzari loturiko 
kontsulta gehiago heltzen ari da? 
Bai, geroago eta kasu gehiago 
dago. Ni abokatu partikularra 
naiz eta ofiziozko abokatu legez 
ere aritzen naiz. Eta konturatu 
naiz maizterrek ofiziozko aboka-
tuengana jotzen dutela gehienbat, 
eta jabeek, ostera, abokatu par-
tikularrengana. Oso joera nabar-
mena da, eta alde bakoitzak duen 
ahalmen ekonomikoaren isla. 
Etxegabetzeen inguruan, zer ezau-
garri dute zure bulegora heldu diren 
kasuek?
Etxegabetzeetan, nire esperien-
tziaren arabera, maizter askok 
badakite kontratua iraungi 
egingo dena lehenago edo ge-
roago. Sarritan arazoa ez da 
bakarrik etxe horretan geratu 
ala ez, baizik eta beste bizitoki 
bat aurkitzea. Etxebizitza uzte-
ko prest egon arren, askotan ez 
daukate nora joan. Ez diote 
jabeari kalterik egin gura; au-
kera guztiak aztertzen dituzte, 
baina ez dute irtenbiderik aur-
kitzen. "Zer egingo dut, zubi 
azpira joan?", esaten dute. Izan 
ere, etxebizitza bat alokatzea 
geroago eta gatxagoa da.

Adibide bat emango didazu?
Orain gutxi izandako kasu bat 
azalduko dizut, aita baten eta 
bost seme-alaben ingurukoa. 
Etxegabetze-prozedura bat zuten 
martxan, eta aita beste etxebi-
zitza bat alokairuan lortzen 
ahalegindu zen. Esan zidan hi-
lean mila euro ordaintzeko prest 
zegoela, eta hala ere ez zuela 
etxebizitzarik lortzen. Bada, 
azkenean, seme-alabak adinez 
nagusiak zirenez eta beste ir-
tenbide bat aurkitzeko aukera 
bazutenez, familia sakabanatzea 
izan da aukera bakarra: aloka-
tutako logeletara joan ziren. 
Logelak alokatzeko joera geroago 
eta ohikoagoa da?
Bai. Merkatuan aukera gehiago 
dago logelak alokatuta. Etxebi-
zitza osoa alokatu beharrean, 
geroago eta jende gehiagok lo-
gelak banaka alokatzen ditu. 
Kontratuaren ezaugarrien ara-
bera, etxebizitza osoaren alokai-
ruari aplikatzen zaion araubide 
juridikoa ez da modu berean 
aplikatzen, eta horrek ondorioak 
izan ditzake, hala nola kontra-
tuaren iraupenean.
Hain gatx dago etxebizitza bat alo-
katzea?
Zalantzarik barik, gaur egungo 
arazo nagusietariko bat etxebi-
zitza bat alokatzea da. Jende 
asko etortzen zait esanez denean 
begiratu duela eta ez duela ezer 
aurkitzen. Esaterako, Durangon 
eskaintza urria da eta dauden 
etxebizitzak oso garestiak dira. 
Jabeek badakite etxebizitzaren 
truke gehiago eska dezaketena, 
eskaera handia dagoelako. Du-
rangon aurkitzen ez baduzu, 
inguruko herrietara zabaldu 
behar duzu bilaketa. Eta aurki-
tzen duzunean, askotan urrun 
dago edo ez ditu behar diren 
baldintzak betetzen. Bai, aloka-
tzeko etxebizitza bat aurkitzea 
geroago eta gatxagoa da.

Zure esperientziatik, Durangon eta 
eskualdean zelakoa da egoera etxe-
gabetzeei dagokienez?
Durangon eta Durangaldean 
etxegabetzeak gertatu gertatzen 
dira, beste leku askotan legez. 
Kontua da askok ezin dutela 
beste etxebizitza bat alokatu. 
Durangoko etxebizitza-merkatua 
oso saturatuta dago. Etxe-agen-
tzia batera bazoaz, alokairuan 
aukera gutxi dagoela kontura-
tuko zara; daudenak, gainera, 
oso garesti daude.
Jabeen ikuspuntutik, zeintzuk dira 
zuengana jotzeko arrazoi nagusiak?
Jabe-profil desberdinak daude. 
Orain arte, etxebizitza alokairuan 
ipini baina hortik bizi ez ziren 
jabeen kasua zen ohikoena. Haien 
kezka nagusia izaten zen zer 
egin alokairua ordaintzen ez 
duen maizter bategaz. Baina 
profila aldatzen dabil eta geroa-
go eta ohikoagoak dira alokai-
rutik bakarrik bizi direnen 
kasuak. Batzuek hainbat etxe-
bizitza dute; beste batzuek, os-
tera, etxebizitza bakarra izan 
arren, logelarik logela alokatzen 
dute. Horrela, logela bakoitzeko 
hilean 300 edo 400 euro inguru 
jasotzera heldu daitezke. Kasu 

horietan, kontratuak zorrotza-
goak izaten dira, eta egoera 
beste era batekoa da.

Abokatu legez ikusten ditudan 
kasu batzuetan jabe askok gu-
rago dute pertsona bakar bati 
logela bat alokatu, familia bati 
etxebizitza osoa alokatu baino. 
Bereziki, seme-alabak dituzten 
familiekin errezelo handiagoa 
izaten dutela ikusi dut, etxe-
gabetze-prozeduretan zaurga-
rritasun-egoerek eta adingabeen 
presentziak eragina izan deza-
ketelako. Badakite arazoren 
bat sortuz gero prozesua luza-
tzeko aukera dagoena. Horre-
gaitik, batzuek gurago izaten 
dute euren ustez egokiagoa den 
maizter-profila agertu arte itxa-
ron, etxebizitza-eskaera handia 
dela jakinda.
Espainiako Gobernuak etxegabetzeei 
eta alokairuei buruzko neurri berriak 
iragarri ditu. Zer egoeratan daude 
une honetan?
Oraindino ez dakigu neurri ho-
riek behin betiko aplikatuko 
diren. Baina, edukiari dagokio-
nez, neurri hauek funts espeku-
latiboen jarduerari mugak ipin-
tzeko balio dezakete, eta hori 
positiboa iruditzen zait. Dekre-
tuak gutxienez gaiari heltzen 

dio, ideia edo jarrera bat dago 
atzean, muga batzuk ipini eta 
norabide bat markatzen dute. 
Hala ere, ikusi egin beharko da 
zelan aplikatzen diren eta zer 
jasotzen duten zehazki. Izan 
ere, puntu honetan galdera ho-
nako hau da: zer hartu behar 
da putre-funts moduan eta zer 
ez? Hortxe dago gakoetariko 
bat. Jabe motak bereizi behar 
dira. Etxegabetzeko urte batzuk 
itxaron beharrak ez dio berdin 
eragiten baliabide ekonomiko 
handia duen funts bati edo alo-
kairutik bizi den pertsona bati. 
Lehenengoek lasai itxaron de-
zakete, baina egoerak gehiago 
ito ditzake bigarrenak. Ulertzen 
dut ez dela gai erraza. Zehatz 
jokatu behar da, ñabardurak 
kontuan hartuta. 

Nire ustez, etxebizitzatik ete-
kina atera daiteke, baina muga 
bat izan behar du. Lan eskubi-
deekin egin genuen legez, ira-
baziak mugatu egin behar dira 
pertsonen oinarrizko eskubideak 
bermatzeko. Etxebizitza ezin da 
izan negozio hutsa. Horregaitik, 
'etxebizitza-sindikatu' kontzeptua 
oso egokia iruditzen zait. Lan-
gileen eskubideak defendatzeko 
sindikatuak sortu ziren legez, 

Zaloa Parra, Ezkurdi plazaren ondoan duen bulegoan. 

"Etxebizitzatik 
etekina atera daiteke, 
baina muga bat izan 
behar du. Ezin da 
negozio hutsa izan"

"Gaur egungo arazo 
nagusietariko bat 
alokatzeko 
etxebizitza bat 
aurkitzea da"

"Geroago eta etxejabe 
gehiago bizi dira 
alokairutik gaur egun"
ZALOA PARRA EIZAGAETXEBARRIA ABOKATUA

Etxebizitza egoeraren inguruan abokatu legez duen esperientziatik gogoeta egin du

etxebizitzaren arloan ere antze-
ko antolakuntza egokia litzate-
ke, maizterren eskubideak de-
fendatzeko eta jabeen eta maiz-
terren interesen arteko oreka 
bilatzeko. Nire ustez, bide ho-
rretatik jo behar dugu.
Putre-funtsak aipatu dituzu. Du-
rangon badaude?
Durangon inbertsio-funts han-
diak edo holdingak baino gehia-
go, ondare handia duen familia 
baten sozietate patrimonialak 
aurkitu daitezke. Baina, prak-
tikan, antzera jokatu dezakete. 
Ez dago urrun begiratu beharrik 
jabeek erositako eraikin osoak 
aurkitzeko. Horiek etxebizitza 
asko dira. Horregaitik, dekre-
tuaren filosofiari dagokionez, 
garrantzitsua iruditzen zait 
horrelako jarduerei mugak ipin-
tzen hastea. 
Azken urteotan aldatu egin da etxe-
bizitza eskuratzeko modua. Zer 
bilakaera ikusten ari zara?
Hipoteken kasuan eredu alda-
keta bat egon da, berba egiten 
gabiltzanaren isla dena. Lehen, 
2017 inguruan, alokairuan bizi 
ziren pertsona askok ez zuten 
hipoteka bat ordaintzeko edo 
etxebizitza bat erosteko gaitasu-
nik. Alokairua behin-behineko 

aukera izaten zen, aurreztu eta 
etxebizitza bat erosi ahal izan 
arte. Orain, ostera, kontrakoa 
gertatzen ari da; hipoteka baten 
sarrerari aurre egiteko kapaz 
den batentzat, hipoteka bati au-
rre egitea alokairua ordaintzea 
baino eskuragarriagoa izan dai-
teke. Hilean 500 edo 800 euroko 
hipoteka ordaintzen duten per-
tsonak ikusten ditugu, eta alo-
kairuak 1.200 euro ingurukoak 
dira kasu askotan. Horrek era-
kusten du zenbat aldatu den 
etxebizitzaren merkatua. Etxe-
bizitza bat alokairuan ipintzea 
oso errentagarria izan daitekee-
nez, jabe askok ez dute saltzeko 
interesik ikusten. 
Esandako guztitik zer ondorio ate-
ratzen duzu?
Nire ustez, etxebizitza arazo so-
ziala da, eta denei eragiten die, 
bai jabeei, bai maizterrei. Etxe-
bizitza ezin da izan merkatutik 

ahalik eta etekinik handiena 
ateratzeko tresna hutsa. Etxebi-
zitzak etekina irabazteko auke-
ra eman dezake, baina horrek 
ez du esan gura merkatua mu-
garik barik estutu daitekeenik. 
Horri mugak ipini behar zaizkio, 
zelanbait. Horixe da nire iritzia.
Beste ezer gehitu gura duzu?
Jendeak beharbada argi ez duen 
kontzeptu bat argitu gura nuke. 
Etxebizitza izateko eskubidea ez 
dago Konstituzioan oinarrizko 
eskubideen multzoan jasota, 
zentzu juridiko hertsian. Espai-
niako Konstituzioan, 47. artiku-
luan aitortzen da. Eta oinarriz-
ko eskubideak 15. artikulutik 
30. artikulura bitartean jasota 
daude, eta babes juridiko berezia 
dute. Konstituzioak etxebizitza 
izateko eskubidea gizarte- eta 
ekonomia-politikaren printzipio 
gidarien artean kokatzen du. 
Beraz, botere publikoek etxebi-
zitza eskuratzeko baldintzak 
bultzatu behar dituzte eta poli-
tikak helburu horretara bidera-
tu behar dituzte. Etxebizitza 
izateko eskubidea eskubidea da, 
duda barik, baina ez dago bizi-
tzeko eskubidearen pareko oi-
narrizko eskubideen babes mai-
la berean.Zaloa Parra, Ezkurdi plazaren ondoan duen bulegoan. 

"Hipoteka bati aurre 
egitea alokairua 
ordaintzea baino 
eskuragarriagoa 
izan daiteke"

Jone Guenetxea DURANGO
San Fausto jaietako lehenengo 
txanpak nekea utzi duen arren, 
aste barruko egunak nahikoa 
izan dira atseden hartu eta bi-
garren asteburuari ekiteko. Kua-
drilla guztietan mozorroen azken 
prestaketak martxan dira. Badi-
ra astia hartzen dutenak mozorroa 
prestatzeko, eta baita azken mo-
mentuan dabiltzanak ere. Denak 
balio du kalera irten eta jaiei 
kolorea emateko. Mozorrorik 
landuenek desfilean irteteko au-
kera dute urriaren 17an, 18:30ean, 
Madalenatik irtenda Andra Ma-
riko elizperaino. Amaieran sarien 
zozketa egingo dute.

Baina asteburuan beste hain-
bat aukera ere izango da jaiez 
gozatzeko. Gaur, urriak 16, Du-
rangoko Pelotazale Klubak Pe-
lota Fest jaialdia egingo du 
Ezkurdin. Lehenengo partiduan 

promesa mailako emakumeak 
lehiatuko dira. Bigarrenean Mi-
kel Goñi eta Josu Eguren Rober 
Uriarte eta Aingeru Bernaolaren 
aurka arituko dira.

Barikuko kultur eskaintzaren 
barruan, bertsolarien saioa 
izango da San Agustin Kultur 
Gunean.

 
Musika-eskaintza zabala
Jaietako egitarauko eskaintza-
rik nagusienetariko bat musi-
kari dagokiona izaten da. Aste-
buruan ere horrela izango da. 
Leire Martinez abeslariak kon-
tzertua emango du Ezkurdin. 
Bakarkako ibilbidean egiten 
dabilen biran, geldialdia egingo 
du Durangon. Bestalde, urriaren 
17an, zapatuan, txosnagunean 
Alarma Morea, Sedientos de 
Cumbia eta Xaukena Xauk tal-
deak arituko dira.

Gazte Eguna txosnagunean.Durangaldea Antiespezista taldeak sokamuturraren aurka antolatutako elkarretaratzea. Jesuitetako txupineroak. 

Mozorroak prest 
San Fausto 
jaietako bigarren 
astebururako 
Durangoko jaiak azken txanpara begira daude. Bigarren 
asteburuak zapatuko Mozorro Eguna du plater nagusi. 
Txosnaguneko aurtengo gaia 'Durangaldeko fauna eta 
flora' da. Ekitaldi sorta oparoa prest dago

Sasikoa taldeko kideak udal ordezkariekin txupinazoa jaurti aurretik. Sukalki txapelketa.

Erreka jaitsiera.

Pantxike txosnaguneko eragile eta herritarrekin batera txosnagunera bidean.Aritz Lasarguren aurreskua dantzatzen.



HERRIRIK HERRI      5ANBOTO ASTEKARIA  2026-10-16  Barikua

J.G. DURANGO
Durangon egindako manifes-
tazioan Ernaik azpimarratu 
zuen urriaren 12an planto egin 
eta ospatzeko motiborik ez du-
tela. "Borroka eta intsumisio 
eguna da", nabarmendu zuten. 
"Euskal ikasleok jai egun arro-
tzari planto egin eta desobe-
dientziaz erantzuteko hautua 
egin dugu".

Ernaik aldarrikatu du 
urriaren 12a ez dela 
"ospakizun eguna"

Ekaitz Herrera DURANGO
Durangoko Sarek joan zen astean 
jakinarazi zuenez, Gregorio Vi-
cario 'Gita' euskal preso duran-
garra aske geratu da, kondena 
beteta. 25 urte egin ditu kartze-
lan; hamabost Frantziako esta-
tuko kartzeletan, eta hamar 
Espainiako estatukoetan. 2021ean 
bihotzeko ebakuntza bat egin 
zioten.

Gregorio Vicario euskal 
preso durangarra aske 
geratu da

Ekaitz Herrera DURANGO
San Fausto eguneko unerik 
hunkigarrienetariko bat Jon 
Gaminde gaiteroari sokamu-
turra hasi aurretik egindako 
omenaldia izan zen. Gaminde 
Bizkaiko Gaiteroen taldeko 
kidea da, eta Bizkaiko Dantza-
rien Biltzarreko arduraduna 
ere bai. Errekaldeko auzotarrak 
lau hamarkada egin ditu Du-
rangoko sokamuturrera hutsik 
egin barik etortzen. Martitze-
neko 'Zezenak Dira'-n, Mireia 
Elkoroiribe alkateak aitortza 
egin zion oroigarria emanda.
Bilbotarra eta 40 urte Durangoko 
jaietan?
Durangon dultzaina klaseak 
ematen hasi ginen Ander Er-
tzillari, Iñaki Jaiori eta beste 
hainbati. Hogei ikasle izan 
genituen sasoi hartan. Gure 

aurretik, Iruñako Gaiteroak 
eta haien aurretik Lizarrako 
Gaiteroak etortzen ziren.
Eta hemendik aurrera zer?
Hemendik aurrera ere jarraitzea 
espero dut, baina erronka erre-
leboa ematea da. Gugaz batera, 
beste hainbat lagun pasatu da 
hemendik. Joan zen astean 
Virginia Gonzalez egon zen, 
Aitorregaz batera Leire Pacin 
etorriko da... Bizkaiko Gaiteroak 
Taldea gara.
Oroigarria jaso duzu. Pozik?
Eskertzekoa da, memoriazalea 
edo historiazalea naizelako. 
Hala ere, gogoratu behar da 
jende askok egin duela hau 
posible. Durangoko Bandako 
Musikariak, txistulariak zire-
nak eta Oses abizeneko Nafa-
rroako txistulariak ere hona 
etortzen ziren. Azken urteotan 
bertako Jaizale taldeko txistu-
lariak aritu dira, musika es-
kolako gazteak... Hori ere es-
kertzekoa da. Hau mantentzen 
den bitartean prest gaude etor-
tzeko. Dagoeneko ez dugu gau-
pasarik egiten, baina etortzen 
gara.
Beste ezer esan gura zenuke?
Eskerrik asko denoi, baita zuei 
ere egiten duzuen lanagaitik.Oier Sarrionandia, Jon Gaminde eta Aitor Otxandiano.

"Jarraitzea espero dut, baina 
erronka erreleboa ematea da"
JON GAMINDE BIZKAIKO GAITEROEN TALDEKO KIDEA

J.Derteano ELORRIO
Elorrioko Portalekuak 25. ur-
teurrena ospatuko du urriaren 
23an eta 24an. Herrira zabaldu-
tako makina bat ekimen anto-
latu dute. Pello Bildosola Ga-
llego (Elorrio, 2004), Jokin 
Arabiourrutia Agirre (Elorrio, 
1998) eta Andrea Aragon Acedo 
(Elorrio, 1990) Portalekuko ki-
deak dira.
Zer eskaini gura diezue herritarrei?
Jokin Arabiourrutia: Portale-
kua herritik sortu zenez, herriak 
gozatzeko jaia antolatu gura 
genuen. 
Andrea Aragon: Urte bian bu-
ruan izan dugun ospakizuna da, 
jendeari 'Porta' zer den erakus-
teko eta hemendik pasatu den 
jendearen ibilbidearen garrantzia 
azpimarratzeko. Hasieran zeozer 
xumeagoa antolatzea zen asmoa, 
baina azkenean ekimen askoko 
egitaraua irten zaigu, barikutik 

zapatura. Esaterako, urriaren 
24ko herri bazkariak ilusio han-
dia egiten digu. Bazkari horren 
bueltan herriko jendeak elka-
rregaz gozatzeko. 400 lagunetik 
gora batuko gara.
Pello Bildosola: Gazteei 'Porta' 
zer den erakustea ere bada hel-
burua. Belaunaldi berriei 'Por-
ta'-k ateak zabalik dituela era-
kutsi gura diegu. Jakin dezaten 
nondik datorren eta zein izan 
daitekeen bere etorkizuna. 
Zer esango zeniekete 25 urtean 
zehar Portalekutik igaro den jen-
deari?
A.A.: Lehenengo eta behin, es-
kerrak eman gura dizkiegu 
egindako lanagaitik. Jende askok 
urteetan egindako lan bolunta-
rioari eskerrak gaude gaur egun 
gu hemen. Portalekuaren histo-
ria errepasatuta, 90eko hamar-
kada amaieran erabaki zen 
Portalekuaren jabe zirenekin 
batu eta etxea erostea. Urte bi 
obretan egon eta gero, Portale-
kuak 2021eko abenduaren 9an 
zabaldu zituen ateak. Etxea au-
zolanari eskerrak eraiki zen; 
urte bian jende askok parte 
hartu zuen auzolanean. 
Zer gura zenukete Portalekua iza-
tea datozen 25 urteetan?

J.A.: Portalekua etxea, arnas-
gunea eta elkargunea da gure-
tzat. Etxe legez sentitzen dugu. 
Aurrera begira, ildo beretik 
jarraitu dezala desio dugu, as-
kotariko borroken aterpe eta 
auzolanaren eredu. Pello Bildosola, Jokin Arabiourrutia eta Andrea Aragon Portalekuaren kanpoaldean. 

"Portalekua herritik sortu zen eta herriak 
gozatzeko jaia antolatu gura genuen"
PELLO BILDOSOLA, JOKIN ARABIOURRUTIA ETA ANDREA ARAGON PORTALEKUAKO KIDEAK

J.D. MAÑARIA
Lehiaketa publikoa egin eta 
beharrezko izapide guztiak 
pasatu eta gero, Mañariko Uda-
lak Errekondo tabernaren ku-
deaketa esleitu du, udaleko 
webgunean jakinarazi duenez. 
Itxaso Zamora eta Xabier Bilbao 
ama-semeei esleitu diete ku-
deaketa. Taberna urte hasie-
ratik egon da itxita, eta kudea-
tzaile berriek azaroaren lehe-
nengo hamabostaldian zabaltzea 
dute helburu. Ama-semeak 
ezagunak dira herrian: Bilbao 
mañariarra da eta Zamora ere 
hainbat urtez bizi izan da he-
rrian. “Ilusio handiz gaude 
biok, eta desiratzen taberna 
zabaltzeko. Herriak berriro ere 
Errekondogaz gozatu dezan 
gura dugu”, adierazi du Bilbaok.

Aitziber Areitio Mañariko 
alkatearen esanetan, "albiste 
ona da Errekondok berriro 

ateak zabaltzea eta herrian 
beste zerbitzu bat martxan 
ipintzea". "Pozgarria da Maña-
riagaz lotura duten lagun bik 
hartu izana proiektuaren ar-
dura; Errekondok herritarren 
egunerokoan bere lekua egitea 

espero dugu, eta herriko bizi-
tzaren topagune izaten jarrai-
tzea”, gaineratu du alkateak.

Etxeko janaria
Kudeatzaile berriek argi dute 
zelako Errekondo gura duten: 

betiko janaria, etxeko sukalda-
ritza eta herriko ohituretara 
egokitutako taberna-jatetxea: 
“Herritarrek eskatzen dutena 
eman gura dugu; betiko jatetxe 
bat, etxeko janaria eta ohiko 
platerak eskaintzen dituena”. 
Izan ere, Bilbaok horrelaxe go-
goratzen du umetatik Errekon-
do: “Primeran jaten den jatetxe 
herrikoia izan da beti, eta guk 
horixe bilatuko dugu”. Ildo ho-
rretatik, herritarren egunero-
kotasunera egokitutako eskain-
tza eta prezioak izango dituzte 
ardatz.

Hasieran, barra-zerbitzuagaz 
hasiko dira, eta janaria gero-
txoago eskaintzen hastea aurrei-
kusten dute. Egunero bazkariak 
ematea da euren asmoa: egune-
ko menuak, ogitartekoak, plater 
konbinatuak eta parrilladak. 
Afariak asteburuetan emango 
dituzte; astegunetan ere bai, 
baina enkarguz.

Zamorak ibilbide luzea du os-
talaritzan, eta urte askoan lan 
egin du sektorean, hainbat le-
kutan. Semeak 23 urte ditu, 
ostalariz inguratuta hazi da eta 
ondo ezagutzen du ofizioa. “Su-
kaldaritzako giroa asko gustatzen 
zait", azaldu du.

Egunero bazkariak emateko asmoa dute: eguneko menua, ogitartekoak… 

Udalak Mañariko Errekondo taberna esleitu 
du eta azaroan zabaltzea dute helburu
Itxaso Zamora eta Xabier Bilbao ama-semeek "etxeko janaria" emango dute

J.D. IZURTZA
Izurtzako plaza eraberritzeko 
lanek hirugarren astea bete 
dute. Plazako zoruaren zati 
handi bat altxatu dute eta lanak 
bide onetik doazela azaldu du 
udalak. Frontoirako sarrera-ir-
teerak erabilgarri daude eta 
plazaren beste aldean ere ber-
matuta daude nagusien elkar-
terako, Argintxu elkarterako 
eta mediku kontsultarako sar-
bideak. Lanen ondorioz, apar-
kalekutik plazara doan tunela 
itxita dago. Lanak aurrera doa-
zen neurrian zabalduko dute 
tunela.

Izurtzan itxita dago 
aparkalekutik plazarako 
sarbidea, obrengaitik

Plazako zorua altxatzen dabiltza.

Urriak 23, barikua
• 20:00 Komedia saioa. Antton 

Telleria, Maria Blanco, Julen 
Pagazaurtundua eta Julen 
Portillo.

Urriak 24, zapatua
• 12:00 Txupina Portalekuan. 

Ondoren, herri kirolak. 
Haurrentzako jolasak Intxorta 
Asti Elkarteagaz. Ganondon.

• 14:30 Herri bazkaria. 
Ondoren, Garazi eta Amaiur.

• 17:15 Argazki herrikoia.
• 17:30 Gautxori 

elektrotxaranga. 
• 20:30 Ekitaldia. 
• 21:30 Kontzertuak: 

Skabidean eta Ze InPORTA.
• 00:30 Totozer MJ. 

Egitaraua

A. M.  BERRIZ
Herriko eraikinetako eta kalee-
tako irisgarritasuna hobetzeko 
planagaz jarraitzen dute Berri-
zen. Mazaga kaleko lehenengo 
zenbakian egingo diren lanen 
zati bat Bizkaiko Foru Aldundiak 
finantzatuko du. Horrela, 
2916/2026 Foru Aginduaren bidez, 
proiektuaren aurrekontuaren 
122.566,76 euroetatik 28.210,90 
euro Foru Aldundiak berak 
emango dizkio Berrizko Udala-
ri. Lanak Ansareo Obras Cons-
trucciones y Conservación en-
presari esleitu zizkion Berrizko 
Udalak.

Bestalde, Bizkaiko Finka Ad-
ministratzaileen esanetan, Be-
rrizko Udalak irisgarritasuna 
hobetzeko diru laguntzen deialdia 
zabaldu du. Laguntzak bizitegie-
tako gune komunak hobetzeko 
dira. Epea 2027ko urtarrilaren 
31ra arte egongo da zabalik.Berrizko Mazaga kalea.

Mazaga kaleko 1. ean lanak egingo 
dituzte irisgarritasuna hobetzeko

A. M.  ATXONDO
Anbotoko Dama nagusien elkar-
teak irteera berezia antolatu du 
urriaren 26rako, Nagusien Na-
zioarteko Eguna ospatzen dela 
baliatuta. Gernikara (Bizkaia) 
egingo dute txangoa, eta elkar-
teak Urdaibaiko paraje ederrak 
ezagutzera eta egunpasa eder 
eta berezia pasatzera animatu 
ditu bere bazkide guztiak. Goi-
zean autobusean joango dira 
Gernikara. Autobusa 09:15ean 
irtengo da, Arrazolatik, eta ordu 
laurdenera, 09:30 inguruan, Apa-
tan egingo du geldialdia, han 
autobusaren zain daudenak ba-
tzeko. Gernikan, bertako txoko-
rik esanguratsuenak eta ospe-
tsuenak bisitatuko dituzte. Gero, 

berriro autobusa hartu eta Le-
keitiora joango dira. Lekeitioko 
Egaña jatetxean bazkalduko 
dute. Legatza, zainzuriak, kro-
ketak eta pernila izango dituzte 
menuan, eta baita edaria, postrea 
eta kafea ere.

Bazkide direnek 25 euro or-
daindu beharko dute egun oso-
ko txango berezi honetaz goza-
tzeko.

Nagusien Nazioarteko Eguna 
urriaren 1ean ospatzen da, bai-
na Atxondoko nagusiak urri 
osoan zehar egiten dabiltza eki-
taldiak egun horren harira. 
Esate baterako, urriaren 9an, 
barikuan, udalak antolaturiko 
ekitaldi sortagaz gozatzeko au-
kera izan zuten.

Anbotoko Dama nagusien elkarteak 
txangoa prestatu du Gernikara

Aritz Maldonado ZORNOTZA
Madrilera dantzari profesional 
ikasketak egitera joan eta hamar 
urtera, Ane Leturiaga dantzariak 
Bira espazioa sortu du Zorno-
tzan. Irailean zabaldu zituen 
ateak, eta durangarra pozik 
dago zornotzarrek egin dioten 
harreragaz.
Noiztik izan duzu buruan Bira es-
pazioaren moduko espazio bat 
sortzea?
Orain hamar urte, dantza ikas-
keta profesionalak egitera joan 
nintzen Madrilera. Nire ame-
tsetariko bat kalitatezko forma-
kuntza jasotzea izan da, eta gero 
dantzarako espazio seguru bat 
eskaini ahal izatea, gertukoa 
eta euskaraz. Orain urte bi in-
guru, hori lantzen hasi nintzen, 
lokal bat begiratzen. Bira Zor-
notzan zabaltzea apustu handi 
bat zen, durangarra naizelako, 
baina, tira, Zornotzan hiru urte 
neramatzan klaseak ematen.

Madril leihotxo moduko bat 
izan zen, nire bidea topatzeko. 
Hiriek badute zera hori, ano-
nimotasuna, askatasuna, guztia 
eskura edukitzea... baina gero 
sare bat topatzea, beharbada, 
ez da hain erraza. Urteetan oso 
gustura egon naiz han, profe-

sional legez ere bai, baina alde 
pertsonal hori betetzea falta 
nuen, eta neure proiektuari 
ekiteko ordua heldu zela senti-
tu nuen. Neure erara egin gura 
nituen gauzak. Umetan eta gaz-
tetan dantza oso modu dizipli-
natuan egin eta gero, dantza 
egiteko espaziorik barik geratzen 
zarela uste dut, eta, besteak 
beste, Zornotzan hutsune hori 
betetzeko asmoagaz ekin nion 
Bira proiektuari. 
Zelan definituko zenuke Bira es-
pazioa?
Guztiz espazio amateurra da. 
Nik ikasi nuen dantzatik gaur 
egun eskaintzen denera alda-
keta handia egon da; dantzari 
buruz dagoen ikuspuntua asko 
garatu da. Nire belaunaldikoen 
artean ere, dantzarekiko beste 
jarrera bat erakusten duen ola-
tu bat dago. Nik zelan ikusten 
dudan Bira? Lehenengo eta 
behin, gozatzeko espazio bat. 
Niretzat oso garrantzitsua da 
gorputzagaz benetako konexio 
bat izatea, dantza gorputzaren 
mugimendutik datorrelako, 
azken batean; adierazteko bes-
te modu bat da. Dantzara dedi-
katzen garen askorentzat gure 
gorputza gure lanabesa den 

arren, asko epaitzen dugu, asko 
exijitu, eta autoboikota ere egi-
ten dugu. Biran, gorputz, adin 
eta maila guztiek dute leku bat, 
denentzat dago lekua hemen; 
gertuko giro batean dantza egin-
go dugu eta ez da lehiakortasu-
nik egongo, ez da konparaziorik 
egingo.

Dantzara modu sano batean 
hurbiltzea eta espazio abegikor 
bat eskaintzea gura dugu. Bes-
talde, Euskal Herrian dantza 
burbuila oso erdalduna dela 
igarri dut. Ni hamar urtegaz 
hasi nintzen dantzan, eta nire 
inguru osoa euskalduna zen, 
ikastolan, etxean, lagun ar-
tean... baina dantza gaztelaniaz 
zen beti. Beraz, niretzat ga-
rrantzitsua da umeei dantzan 
euskaraz egiteko espazio bat 
eskaintzea. Helduentzat ere 
espazio inklusibo bat izatea 
gura dugu. 

Barre teknika ere eskaintzen duzue. 
Modan dago?
Barre dantzaren sukar garai bat 
bizi dugu. Barre dantza 2021ean 
heldu zen nire bizitzara, Madri-
len nengoela. Ordura arte, Eus-
kal Herrian ez zen existitzen. 
2023an hona itzuli eta gero, Bil-
boko gimnasio batean lanean 
hasi nintzen, eta barre eskolak 
eskaintzen hasi nintzen. Harre-
ra itzela izan zuen, baita hemen 
ere. Hamar klase ditugu jada, 
denak ia beterik. Bilbotik, Du-
rangotik, Abadiñotik... datozen 
ikasleak ditugu, eta baita zorno-

tzarrak ere, jakina. Oso diziplina 
funtzionala da, ohiko entrena-
menduetako ariketak eta balle-
teko oinarrizko posturak nahas-
ten dituena. Beste ezaugarrieta-
riko bat da tempo musikala 
erabiltzen dela, hau da, ariketa 
koreografiatuak dira, dinamikoak 
eta azkarrak. Baita gogorrak ere. 
Koordinazioa eta mugikortasuna 
ere lantzen ditu. Oso aberatsa 
da eta, behin probatuta, jendeak 
gustuko du. Adibidez, yoga edo 
pilates jorratzea gustatuko litzai-
dake, baina gaur egun jendeak 
barre teknika gura du.

Ane Leturiaga, Bira espazioan. 

"Dantzara modu 
sanoan hurbiltzea 
eta espazio abegikor 
bat eskaintzea  
gura dugu"

"Barrearen sukar garai bat bizi dugu; 
Zornotzan ere harrera itzela izan du"
ANE LETURIAGA DANTZARIA ETA BIRA ESPAZIOKO KUDEATZAILEA

M.Z. ABADIÑO
Abadiñon egitarau zabala an-
tolatu dute urriaren 23 eta 
24rako, Gaztetxearen 28. urteu-
rrena ospatzeko. Urriaren 23an, 
rantxeren poteoagaz eta Ma 
Dame-ren kontzertu akustikoa-
gaz hasiko dute jaia. 

Zapatuan ere egongo da zegaz 
gozatu, gaztetxeko kideek egun 
osoko egitaraua antolatu dute 

eta. Abadiñoko Gaztetxearen 
okupazioaren eta gaur egungo 
egoeraren inguruko mahai-in-
guruagaz hasiko dute eguna. 
12:00etan bigarren eskuko azo-
ka egongo da, 14:30ean bazka-
ria, eta 18:00etan karropoteoa; 
iluntzean pregoia egingo dute, 
eta kontzertuak eta DJak egon-
go dira egunari amaiera ema-
teko.  

Abadiñoko Gaztetxea. 

Gaztetxearen 28. urteurrena ospatuko 
dute hilaren 23 eta 24an Abadiñon

Maialen Zuazubiskar ABADIÑO
Abadiñoko Udalak amaitutzat 
eman ditu Astolako kirol insta-
lazioetako goiko futbol zelaia 
berrizteko lanak. Udalak jakina-
razi duenez, esku hartze honen 
bitartez 15 urtetik gorako erabi-
lera zuen belar artifiziala kendu 
dute. "Belar berria aukeratzera-
koan, kirol erabileragaz batera, 
ingurumen irizpideak ere kontuan 
hartu ditugu", esan dute udal 
ordezkariek. Lanok 281.930 euro-
ko inbertsioa izan dute.

Bestalde, udalak nabarmendu 
du Astolako zelaia funtsezko 
azpiegitura dela Abadiñoko ki-
rol jarduerarako, herriko hain-
bat taldek erabiltzen dute-eta 
urte osoan zehar. "Egunero ki-
rolari askok erabiltzen duten 
instalazioa da, emakumezkoen 
zein gizonezkoen taldeek. Beha-
rrezkoa zen belarra berriztea, 
taldeek baldintza egokiak izan 

ditzaten entrenatzeko eta lehia-
tzeko. Inbertsio honegaz, Asto-
lako futbol zelaiaren kalitatea 
eta datozen urteetako erabilera 
bermatzen ditugu", azaldu dute 
udal ordezkariek.

Eta gaineratu dute futbol ze-
laian egindako inbertsioa ez 

dela Astolan azken urteotan 
gauzatutako jarduketa bakarra: 
"Legegintzaldi hasieratik kirol 
gunearen eta inguruko espazioen 
hobekuntza progresiboa bultza-
tu dugu, instalazioak erabiltzai-
leen eta herriko kirol elkarteen 
beharrizanetara egokitzeko".

Futbol zelaiko arduraduna eta politikariak, Astolan. 

Astolako futbol zelaiko belar artifiziala 
berriztu dute; 15 urte baino gehiago zituen
Zelaiko inbertsio hau ez da Astolan azken urteotan egindako jarduketa bakarra

M.Z. MALLABIA
Mallabiko Udalak irakurketa klu-
ba ipini du martxan 3tik 5 urtera 
arteko haurrak dituzten familien-
tzat. Saioak urritik abendura bi-
tartean egingo dituzte, Kultur 
Etxeko txiki-txokoan, eta Oihana 
Etxegibelek dinamizatuko ditu. 
Programak hiru saio izango ditu: 
urriaren 22an, azaroaren 12an eta 
abenduaren 10ean, 17:00etatik 
18:00etara. Programa doakoa izan-
go den arren, izena ematea derri-
gorrezkoa izango da saioetan 
parte hartzeko. Urriaren 20ra arte 
eman daiteke izena, 943 176 691 
telefono zenbakira deituta.  

3tik 5 urtera arteko 
umeentzat irakurketa 
kluba martxan Mallabian

Mallabiko Kultur Etxea.



HERRIRIK HERRI      11ANBOTO ASTEKARIA  2026-10-16  Barikua

IMQ Igurco Orue
Denboraren poderioz, litekeena 
da ohartzea eguneroko jardue-

ra batzuk egitea gehiago kos-
tatzen zaigula, indarra galtzen 
ari garela edo gehiago nekatzen 

ari garela. Aldaketa horiek 
zahartzearekin lotzeko joera 
badugu ere, hauskortasun sei-
naleak izan daitezke, eta horiek 
garaiz identifikatzea komeni 
da, aurrera egitea horiek gel-
diarazteko jokatu baitaiteke.

Horregatik, hainbat zantzuri 
erreparatu behako zaio, hala 
nola ageriko arrazoirik gabe 
pisua galtzeari, ibilera motel-
tzeari edo ohiko jardueretan 
nekea sentitzeari. Indarra, 
oreka, malgutasuna eta jardue-
ra kardiobaskularra uztartzen 
dituen ariketa egokitua egitea 
eta, aldi berean, elikadura ego-
kia izatea, lagungarri izan 
daitezke gure autonomia eta 
bizi-kalitatea zaintzeko.

Autonomia zaintzea, ordea, 
ez datza soilik narriadurari 
aurrea hartzean. Ebakuntza, 
ospitaleratze edo susperraldi 
luze baten ondoren, litekeena 
da aldi baterako kaltetutako 
gaitasunak berreskuratu behar 
izatea. Izan ere, helburu hori 
dute IMQ Igurcoren Errekupe-
razio Funtzionaleko Unitateek, 
autonomia-galera berreskura-
garria duten pertsonen eskura 
daudenek.

IMQ Igurco Oruen, arreta 
hori duela gutxi handitu den 
unitate batean ematen da, zer-
bitzu hauen eskutik: suspertzea 
eta autonomia errazteko disei-
natutako espazioak, egoitza-zer-
bitzuak, fisioterapia, erizaintza 
24 orduz eta laguntza profesio-
nala prozesu osoan zehar.IMQ Igurco Orueren Errekuperazio Funtzionaleko Unitatea.

Ezinbestekoa al da adindu 
ahala autonomia galtzea?

PUBLIERREPORTAJEA

E.H. GARAI
Trumoitte elkarteak antolatu-
tako tailerrak sukaldaritza zalea 
den kuadrilla bat batu zuen joan 
zen astean. Ana de la Maza ekoiz-
learen gidaritzapean, saltsak 
kozinatzeko eta kontserbazio 
teknikak ezagutzeko aukera izan 
zuten Otea-Loran elkartean. 
Antolatzaileen berbetan, parte 
hartzaileek askotariko esperien-
tziak eta trikimailuak parteka-
tzeko aukera izan zuten. Gabo-
nen bueltarako beste sukalda-
ritza tailer bat iragarri dute. 
"Jendea gustura egon zen, hu-
rrengorako gogoz", esan dute.

Ozpinetakoak 
kozinatzeko tailerra 
egin dute Garain

Joan zen asteko saioko argazki bat. 

A. Basauri OTXANDIO
Perretxikozaleek beste hitzordu 
bat dute asteburuan Otxandion. 
Kementsu elkarteak eta Miru-
gain mendizale taldeak antola-
tuta, Perretxiko Eguna ospatu-
ko dute domekan, hilak 18. 
Hainbat perretxiko motagaz 
erakusketa egingo dute udale-
txeko arkupeetan, 12:30etik 
15:00etara. Juan Kruz Lejarce-
gik azaldu duenez, jendea ikus-
minez joaten da erakusketara, 
eta pozik dago duen harreragaz. 

Urkiola eta Gorbeia ingurue-
tan bezperan baturiko perretxi-
koak ipiniko dituzte ikusgai 
erakusketan. "Urte eskasa dugu, 
maiatzetik ia ez du euririk egin 
eta, baina ahalik eta alerik gehien 
batzen ahaleginduko gara", esan 
zuen Lejarcegik. Baturiko pe-
rretxikoak 13:00ak baino lehe-
nago eramango dituzte kultur 
etxera. Han Errotari elkarteak 
sailkatuko ditu.  

Bestalde, zapatuan, euskal 
kultura eta kultura galiziarra 
batzen dituen elkartasun jaia 

ospatuko dute. Nekazaritza eta 
artisautza azoka egongo da pla-
zan goizean; eta 12:30ean olaga-
rro dastatzea eta umeentzako 
jolasak. Galiziako A Requinta 
De Lampai eta Pasarrúas De 
Gaiteros taldeek berotuko dute 
giroa. Herri bazkariak eta La 
Fantástica Orcrestraren kon-
tzertuak borobilduko dute egi-
taraua. 

Iazko irudi bat. MIRUGAIN ELKARTEA

Perretxiko Eguna eta Galeuskal Jaia 
ospatuko dituzte Otxandion 

A.B. IURRETA.
Iurretako EAJk jakinarazi due-
nez, legegintzaldirako aurreiku-
sitako programaren %85 beteta 
edo gauzatze-bidean dago. "Hau-
teskunde programan jasotako 
60 ekintzetatik 43 gauzatu ditu-
gu, eta beste zortzi martxan 
daude", esan dute. Nabarmendu 
dutenez, "lehentasunezkotzat 
jotako jarduera guztiak eginda 
edo bideratuta daude". Horien 
arten aipatu dituzte Bidebarrie-
taren eraberritzea, etxebizitza 
berrien garapena, HAPOaren 
garapenean emandako pausoak, 
mugikortasunaren eta TaxiAu-
zune zerbitzuaren hobetzea, 
trantsizio energetikoa eta gaz-
teentzako zerbitzuen indartzea.

"Hauteskunde programak zen-
tzua du proposamenak ekintza 
zehatz bihurtzeko balio duenean. 
Iurretan aurrera egin dugu har-
turiko konpromisorik gehienetan, 
eta datozen urteetan herriaren-
tzat garrantzitsuak izango diren 
hainbat proiektu bideratuta dago", 
adierazi du EAJk.

Iurretan legealdiko 60 
ekintzatatik 43 bete 
dituztela esan du EAJk

A.B. ZALDIBAR
Zaldibarko Udalak publiko egin 
ditu herriko parkeak eta berde-
guneak hobetzeko estrategiaren 
emaitzak. Herritarren parte 
hartzeagaz garatutako prozesua 
2025eko maiatzean hasi zen eta 
aurtengo urtarrilera arte iraun 
du. Herritarrek aisialdirako 
eremuak eta berdeguneak az-
tertu zituzten, eta hainbat pro-

posamen egin zuten horiek ho-
betzeko. Udalak etorkizunerako 
bide orri legez erabiliko ditu 
herritarren ekarpenak. "Urrats 
estrategiko garrantzitsua eman 
dugu gure herria pertsonen eta 
haien zaintzaren erdigunean 
ipintzeko, eta klima aldaketaren 
erronkari tokiko mailatik eran-
tzuteko", azaldu du Eneritz Az-
pitarte alkateak.

Hobekuntza ugari 
Hobekuntzarako proposamenak 
16 gunetan jaso dira, udal ardu-
radunek jakinarazi dutenez. 
Besteak beste, arbola gehiago 
landatzea aurreikusi dute, ge-
rizpeak handitu eta gune berdeak 
zabaltzeko. Horrez gainera, jolas 
eremuak hobetzea proposatu 
dute, elementu inklusibo eta 
multifuntzional berriak ipinita. 
Irisgarritasuna egokitzea eta 
hiri-altzariak eta gune aterpetuak 
atontzea ere proposatu dute, 
herritarren erosotasuna eta bi-
zikidetza bultzatzeko.

Berdegune eta aisialdi eremuetarako 
estrategia landu dute Zaldibarren



Ezin da onartu duela egun batzuk 
gertatutakoa. Agenteak txosnen 
eremura joan ziren, oso urduri 
zegoen gizon batek arma zuri 
batekin bertan zeudenak meha-
txatzen zituelako, eta azkar eta 
zauritu gabe menderatu zuten. 
Esku-hartze eredugarria izan zen, 
eta agenteei nire zorionak eta 
nire esker ona publikoki helara-
zi nahi dizkiet. Baina gero gerta-
tutakoa harrigarria eta zentzu-
gabea izan zen. Bertan zeuden 
batzuek irain egin zieten udal-
tzainei, atxiloketa eragozten saia-
tu ziren, eta botilak eta objektu 
gogorrak jaurtita eraso zieten.

Agenteei nire elkartasuna adie-
razten diet, eta nire gaitzespen 
irmoena azaltzen dut herritarrak 
babesteko eta defendatzeko be-
ren eginbeharra betetzen ari 
ziren zerbitzu publikoko langi-
leen aurka egindako eraso zu-
zengabe horren kontra.

Indarkeriazko ekintzek ez dute 
zigorrik gabe geratu behar, eta, 
horregatik, legea eskuan dugu-
la, tinko jokatuko dugu gure 
udaltzainen aurkako edozein 
erasoren aurrean, baita oraingo 
honetan ere.

Durangoko 
Udaltzaingoa

CARLOS GARCIA 
PP

POLITIKAN

Agenteei nire 
elkartasuna 
adierazten diet,  
eta nire gaitzespen 
irmoena azaltzen dut

Maialen Zuazubiskar DURANGO
Emakume baserritarrei omenal-
dia egiteko asmoz, Lana, Lurra, 
Bizitza argazki erakusketa ipini 
dute Durangoko Merkatu plazan. 
Erakusketa horrek 1910etik 1960ra 
bitartean Bizkaiko —zehazki Du-
rangaldeko— emakume baserri-
tarren bizimodua eta lana era-
kusten ditu. Erakusketa hamalau 
argazki historikoz osatuta dago 

eta Miren Amuriza Plazak ida-
tzitako literatura-testuez lagun-
duta daude. "Aldarria egitera 
gatoz, emakumeen ahotsa argi 
eta ozen entzun dadin. Nondik 
gatozen ahaztu barik, nora goazen 
erabaki behar dugu; emakumeok, 
elkartu zaitezte eta eman zuen 
iritzia", azaldu zuen Elixabete 
Etxanobe Bizkaiko ahaldun na-
gusiak eguazteneko ekitaldian.  Erakusketako inaugurazioa. 

Emakume baserritarrak omentzeko 
argazki erakusketa Durangon

Zure gutuna helarazteko helbidea: Bixente Kapanaga 9 - Iurreta  
DATUOK BARIK EZ DA GUTUNIK ARGITARATUKO: Izen-abizenak / Telefonoa /
/ Helbidea / Nortasun Agiriaren zenbakia.  
Alderdi, elkarte edo taldeko iritziak kide baten izenean sinatuta eta 
ANBOTOren irizpideen arabera zuzenduta publikatuko dira. Bidalitako testuak 
ezingo du 1.500 karaktere baino gehiago izan (tarteak barne). 

ZALDIBAR  Zaldibarko Jendeak antolatuta, urriaren 17an IX. Anizta-
sun Jaia egingo dute herrigunean. 12:30ean ekingo diote ekitaldia-
ri, musikaldiagaz. Ondoren, janari dastatzea egingo dute.  

IX. Aniztasun Jaia ospatuko dute 
zapatuan, urriak 17, Zaldibarren

DURANGO  Herriaren Eskubidea/
Independienteak Kurutziagako 
monolitoaren aurka egindako 
eraso bandalikoa gaitzetsi du. 
Eta kezkatuta daudela esan dute, 
gobernu taldeak eraso honen 
aurrean "erantzunik eman ez 
duelako". Oroigarriak memoria 
historikoa du ardatz.

Herriaren 
Eskubideak 
Kurutziagako 
monolitoaren 
aurkako erasoa 
gaitzetsi du

ZORNOTZA Japoniak Espainiako estatuan daukan enbaxadoreak, Hiroshi 
Yamaguchik, Zornotza bisitatu zuen asteburuan. "Ohore handia da 
Japoniako enbaxadorea Zornotzan hartzea", azaldu zuen Ainhoa 
Salterain alkateak. 

Hiroshi Yamauchi Japoniako enbaxadorea 
Zornotzan, Mangamore jaialdiaren harira

Ainhoa Salterain eta Hiroshi Yamauchi.

DURANGALDEA ASTEON

GUTUNAK

Monolitoaren argazki bat.

Aritz Maldonado ZORNOTZA
Anita Maravillaseko kideak ur-
duri eta gogotsu daude Tretatxu 
lan berria Zornotza Aretoan es-
treinatzeko. "Lan berriak Zorno-
tzan estreinatzea oso polita da 
beti. Hango publikoak badaki 
konpainiak zer eta zelan kontatzen 
duen", azaldu du Miren Larrea 
konpainiako sortzaileak.
Nor zen Tretatxu?
Beti gura izan dugu istorio bat 
eraiki euskal nekazaritza giro 
horretan; oso erromantizatua 
dagoen gai bat iruditzen zaigu 
eta ikertu gura genuen, modu 
batera edo bestera, periferiak non 
zeuden ikusteko. Hori ikertzen 
ahalegindu ginen, XVIII. mendea 
ikertzen, eta bertan topatu geni-
tuen, adibidez, gauez estraperloan 
ibiltzen ziren emakumeen isto-
rioak. Legalak ez ziren lan batzuk 
ziren, baina baserri munduan 
onartuta egoten zirenak. Hortik 

tiraka, bidelapurreriaren mundua 
agertu zen, nahiko mundu berria 
guretzat, eta hor topatu genuen 
Tretatxu. Gerora, Hector Ortega-
ren liburua ere topatu genuen. 
Liburu horretan informazio uga-
ri topatu genuen, baita kopla bat 
ere, eta nondik tira egin topatu 
genuen. Hectorren liburuan oso 
ondo agertzen dira epaiketako 
kontuak alde batetik, eta koplak 
bestetik, zelan herriak kantatzen 
zion. Oso interesgarria iruditu 
zitzaigun. Beraz, Tretatxuren 
istorioa hartu dugu oinarri; bi-
delapur bat, heroi bat zelanbait, 
herriak heroi bat zelan eraikitzen 
duen ikusteko; transmisioa zelan 
gertatu den ere interesatzen zai-
gu. Beste alde batetik, oso inte-
resgarria egiten zitzaizkigun 
heroien alde bi horiek, plaza 
publikokoa zelanbait esateko, eta 
etxekoa ere bai. Hau da, begirada 
horretatik eraiki gura genuen 

istorioa. Alde batetik, gure per-
tsonaia honek etxerako bidaia 
bat egiten du, eta, bestetik, bote-
rearen aurka altxatzeko beharra 
dauka, koroaren aurka momentu 
honetan. Hortik tiraka, gure is-
torio propioa eraiki dugu.
Estetika lantzeak bi-hiru urteko lan 
prozesua izaten omen du.
Zortea dagoenean bai! Aurreko 
lanak ondo funtzionatzen duenean, 
denbora gehiago duzu hurrengoa 
lantzeko. Biran zaudela, lasai 
zaude sortzeko. Gure kasuan, 
azken urteetan zorte hori izan 
dugu eta bi-hiru urteko sortze 

zikloak izan ditugu. Furgoneta 
orduak lanerako aprobetxatzen 
ditugu, jakina. Estetika aldetik, 
Valentina Raposo kidea jo eta su 
aritzen da tailerrean, berak erai-
kitzen ditu panpinak. Istorioaren 
arabera, material desberdinak 
lantzen ditu. Alde batetik, iker-
keta lan bat dago, informazio 
asko batzen dugu bertan, eta 
hortik inspiratzen gara gero is-
torioa idazteko. Gero, kontuan 
hartuta publiko guztiarentzat lan 
egiten dugula, umeak ere kontuan 
hartu behar ditugula, informazio 
hori guzti hori batu eta ipuin 
bilakatzen dugu. Zelan kontatu 
ere erabaki behar da eta hor es-
tetikak pisu handia du. Publiko 
guztiarengana ailegatzeko, oso 
garrantzitsuak dira kode eszeni-
koak.
Geruza desberdinak landu behar 
izaten dira.
Hori oso argi dugu. Lehenengo 
eta behin, guretzat eraikitzen 
dugu istorioa. Gu gara agertoki-
ra igotzen garenak istorio bat 
behin eta berriro kontatzera, eta, 
beraz, lehenengo eta behin, gu-
retzat eraiki behar dugu. Eta 
guretzat den hori aretoan jesartzen 
den mundu guztiarentzat konta-
tu behar dugu gero.
Max saria jasotzeak izan du eraginik 
sortze prozesuan?
Ez. Saria sorkuntza honen azken 
fasean heldu zen. Ordurako, lau 
egonaldi eginda genituen.
Eta igartzen duzue presiorik?
Bai, hori bai. Ulertzen dugu ba-
dagoela espektatiba bat. Alde 
horretatik, eskertu dugu lana 
aurretik martxan egotea. Orain 
urte bi ingurutik edo, hauxe da 
kontatu gura genuen istorioa. 
Saria jaso eta zeozer muntantzen 
hasi behar izanez gero, ulertzen 
dut beste modu batera egin behar-
ko dela. Baina gure kasuan oso 
argi geneukan zelan kontatu gura 
genuen. Baina, egia esanda, sariek 
horrelako espektatiba bat sortzen 
dute, bai, eta badago publiko be-
rri bat antzezlana ikustera etorri 
gura duena. Hori igarrita gaude. 
Gure asmoa betiko jarraitzaileei 
eta berriei erantzuna ematea da. 
Sariak ateak ere zabalduko ditu. 
Bai, eta esan gura nuke jendeak 
ospatu duen saria dela. Bai Zor-
notzan bai Durangon, jendeak 
ospatu egin du; batzuk hunkitu-
ta hurbildu zaizkigu. Beraz, ba-
dakigu jendea gogotsu dagoena 
lan berrirako. Presio txiki bat 
ere igartzen dugu, sari garran-
tzitsua delako azken batean, eta 
maila eman gura dugulako.

Bestalde, gure egutegiaren za-

tirik handiena finkatuta zegoen 
saria heldu zenerako. Baina, tira, 
dudan zeuden programatzaile 
batzuk pausoa ematera animatu 
ditu sariak. Beraz, bai, ate batzuk 
zabaltzen ditu. Eta prentsa alde-
tik ere sariak oihartzun handia 
izan du. Esango nuke orokorrean 
arte eszenikoentzat positiboa dela 
sari hau jasotzea, ikuslego oro-
korrago batengana heltzea erraz-
ten duelako. Aurretik ere jaso 
izan ditugu sariak, baita sekto-
rekoen aldetik ere. Baina oso sari 
ezaguna izaterakoan, ikusgarri-
tasun handiagoa ematen dizu, 
zelanbait. Urteetan etorri edo ez 
egon den lagun horrentzat bul-
tzadatxo bat izango zen beharba-
da. Eta baita "inoiz ere ez dut 
ikusi txotxongiloen ikuskizunik 
eta badut halako bat ikusteko 
gogoa" pentsatzen dutenentzat 
ere bai. 
Txotxongiloak infantilizatu egiten 
direla uste duzu?
Txotxongiloek betidanik izan dute 
trataera hori, ezta? Antzerkian 
eta arte eszenikoetan ere, arreba 
txiki legez ikusi izan da. Garai 
luze batean infantilizatu egin 
direla esango nuke, baina txo-
txongiloen mundua beti egon da 
hor eta oso lan zintzo eta indar-
tsuak ere kaleratu dira. Guk beti 
aldarrikatu izan dugu arte esze-
nikoek istorio bat kontatzeko 
duten beste teknika bat direla 
txotxongiloak. Azken finean, mun-
du bisual aberats bat eraikitzea 
lortu behar duzu, eta teknika hori 
kontrolatzea. Antzerkira zoaze-
nean, hitzarmen moduko bat 
egiten duzu eszenatokian dagoe-
nagaz: hor dagoena ikusi gura 
dut eta bota iezadazu, jasoko dut, 
eta gogotsu eskaintzen didazun 
hori moduren batean amaituko 
dut. Bestalde, esango nuke txo-
txongiloek une gozoa bizi dutela. 
Azken urteetan, bai Max sarietan 
bai bestelakoetan ere, publiko 
guztientzako antzezlan asko egon 
da, txotxongiloenak ere bai. Eta 
txotxongiloekin lan egiten duen 
jendeak badaki teknikak orain-
dino ere ahalmen handia duela 
garatzeko. Eta lehen baino une 
gozoagoa bizi badu, gure aurretik 
lan egin dutenei eskerrak da; 
hemen izan ditugu Taun taun 
Bergaran, Gorakada, Javi Tirado... 
Eskualdean bertan, sorkuntza 
maila handia dago. Horren era-
kusgarri da Ganso&Cia ere egon 
izana azken Max sarietan, eta 
Markeliñe ere badago Zornotzan... 
Beharbada ohitu egingo ginen, 
baina inguruan talentu handiko 
hainbat artista dugu.

Miren Larrea, eskuman, entsegu batean. OLGA RUIZ

"Beharbada ohitu 
egin garelako da, 
baina Durangaldean 
talentu handiko 
jendea dugu"

"Heroien alde biak erakutsi 
gura ditugu: plaza 
publikokoa eta etxekoa"

ANTZERKIA

MIREN LARREA MURGOITIO ANITA MARAVILLASEN SORTZAILEA

Anita Maravillas konpainiako kideek hitzordu bikoitzagaz estreinatuko dute 
'Tretatxu' lan berria, asteburuan; gaur 20:00etan, eta zapatuan 17:30ean

Gidatzea gustatzen zait. Gustu hori ez da batere la-
gunkoia egun bizi dugun kontsumismoa eta kutsa-
dura murrizteko garaian, erabat ados. Baina mahai 
gainean ditugun beste aukerak ez dira niretzat 
egindakoak.

Gaur autobusa hartu dut Bilbotik Abadiñora etor-
tzeko. Ez da bidaia luzea, baina neure munduan 
sartu gura nuen eta entzungailuak jarri nituen. Txi-
kitan gustatzen zitzaidan autobusean joatea, krista-
lari itsatsita, bere bibrazioak sentitzeko. Ez dakit 
orain burua barrutik beteta (edo hutsik) dudalako 
den edo zer, baina esperientzia hori ez dut errepikatu 
gura. Ibil Bediren berriak entzuten etorri naiz, 12 
minutuak bata bestearen atzetik, letrak buru aztora-
tuan geratu arte. Zaila ordea, albotik emakume bat 

zarataka berba egiten telefonoz, aurreko gizonak 
politikari buruz berbetan, eta atzetik ume bat jolas 
elektroniko bategaz. Besteen tarteek galarazi didate 
neuretzako tartea zena gozatzea.

Badakit ni naizela, ez dela autobusa edo umea. Ba-
koitzak bere intimitatea modu batera bizi du. Nik auto 
barruan, gidatzen sentitzen dut. Bidaia labur zein lu-
zeetan. Autobusean ikasitako abestiak datozenean, eta 
autoagaz bihurgune bat hartzean “bihurguneen era-
karpen indarrez” abestean. Autobidean bakarrik 
noala, pantailak “segurtasun tartea zaindu” dioenean 
iruditzen zait ez zaidala bideari buruz ari. Hori zain-
tzeko badaude bestelako radarrak. Zaintzeko edo.

Autoan ahotsa galdu izan dut. Bakarrik noala, 
bikotekideagaz edota lagunekin. Tarte horiek maite 

ditut. Ez antolatutako planak eurak, horien aurreko 
edo ondorengo uneak baizik. Deba-Zumaia ibilbidea 
egitera bidean egindako tren bidaia horretan (trena 
autobusa baino erosoagoa da, bai) bizitakoa; etxeko 
lanak egin eta sofan eseri garen momentu hori…

Ez da agenda bat edukitzea. Ez da “ea tartetxorik 
har dezakedan…” pentsatzea. Zeure inguruari eman 
gura diozun denbora ez da neurtzen. Zeure inguruari 
ez diozu ezer zor. Zeure buruari zor diozu maite duzun 
jendeagaz egotea. Zeure burua maite baduzu ere, 
zeure bakardadeaz gozatzea. Izan autobidearen zuzen 
etengabean, edota burua autobuseko kristalean jarri-
ta. Ez itxaron neoizko seinale batek “segurtasun 
tartea zaindu” esateko.

Zaindu tartea

GAI LIBREAN

IGOR GALARZA INTXAUSTI
KAZETARIA

A. M. ABADIÑO / DURANGO
Aguraingo (Araba) saioa joka-
tu eta gero, erabakita geratu 
da zeintzuk izango diren Eus-
kal Herriko Bertsolari Txapel-
ketako finalaurrekoen lehenen-
go itzulira igaro diren hama-
zazpi bertsolariak. Guztira, 24 
bertsolarik kantatuko dute fase 
horretan; tartean, Durangalde-
ko bik: Aitor Bizkarra abadiña-
rrak eta Gorka Pagonabarraga 
durangarrak. Pagonabarragak 
663 puntu lortu zituen Agu-
raingo saioan, eta finalaurre-
koetako lehenengo itzuliko 
lehenengo saioan abestuko du, 
urriaren 24an, Larraun-Lekun-
berrin. Amets Arzallus, Beñat 
Gaztelumendi, Saioa Alkaiza, 
Xabat Galletebeitia eta Xabat 
Illarregi izango ditu bertsoki-
de.

Bestalde, Aitor Bizkarra ber-
tsolari abadiñarrak laugarren 
amaitu zuen bere saioan, 676 
puntu lortuta, eta azaroaren 
7ko saioan kantatuko du, Ger-
nika-Lumon. Agin Laburu, 
Aitor Mendiluze, Ane Labaka, 
Aner Peritz eta Joanes Illarre-
gi bertsolariekin batera abes-
tuko du. Fase honek itzuli bi 
izango ditu eta lau finalaurre-

ko egongo dira lehehengoan 
eta hiru bigarrenean; saio bie-
tako puntuazioak gehitu egin-
go dira, baina lehenengo itzu-
lian punturik gutxien lortu 
duten sei bertsolariek bigarren 
itzulian abesteko aukera gal-
duko dute. Final handia aben-
duaren 20an izango da, Iruñean. 
Zortzi bertsolari lehiatuko dira 
bertan: Maialen Lujanbio 2022ko 
txapelduna eta puntuen arabe-
ra sailkatutako zazpiak. Saio 
guztietarako sarrerak bertso-
sarrerak.eus atarian daude 
salgai. 

Bestalde, Bizkaiko Bertsozale 
Elkarteak 'Danon plaza' zirkui-
tua sortu du, herriko bertsola-
ri gazteei ere plazak eskaintze-
ko. Urriaren 8an hasita, Biz-
kaiko Bertsolari Txapelketako 
finalistak eta bertsolari gazteak 
elkarregaz arituko dira egue-
netan, lehiarik barik. Duran-
galdean Zornotzan egingo dute 
hitzordua, Zelaietan zentroan, 
urriaren 29an. Bertan, Naroa 
Iturriotzek, Maddi Aurtenetxek, 
Bittor Altubek, Kelmene Abai-
tuak eta Gorka Pagonabarragak 
parte hartuko dute.

Gorka Pagonabarraga, Aguraingo saioan. BERTSOZALE.EUS

Bizkarrak eta Pagonabarragak 
finalaurrekoetan abestuko dute

BERTSOLARITZA

Erabakita dago Euskal Herriko Bertsolari Txapelketako finalerdietako partaideen zerrenda

A. M.  BERRIZ
Gau Beltza heltzeagaz batera, 
barruko mamuak handitu zaiz-
kio Martini. Izan ere, amama 
hil denetik arraro dabil, eta data 
berezi horretan galdera bat du 
buruan bueltaka: "Non dago 
amama hildakoen jaia den gau 
honetan?". Naia taldeak hildakoen 
eta bizidunen arteko ate hori 
gurutzatzen du Ama, amama, 
mamuak! lanean. "Orduan ha-
siko da atzera-bueltarik ez duen 
abentura zirraragarria. Lagun-
tasunaz, familiaz eta bizitzaren 
zikloaz berba egiten duen istorioa 
da, gogoratzen ditugunak gugaz 
izango ditugulako. Gogoan ge-
ratzen dena hiltzen da azken", 
azaldu dute Naita konpainiakoek. 

Gaur, barikua, Berrizko Kultur 
Etxean taularatuko antzezlana, 
17:00etan. Nerea Ariznabarreta 
eta Aitor Vinagret dira aktoreak, 
eta Kepa Errasti dramaturgia 
arduraduna.

Ernamuina Durangaldean
Ama, amama, mamuak! antzez-
lanak Durangaldean du erna-
muina, Berbaro elkarteak an-
tolatzen duen Haur Literatur 
Aretoan, hain zuzen ere. Nerea 
Ariznabarreta eta Mariano 
Hurtado proiektu honen parte 
izan dira hainbat urtez, eta 
bertarako erabili zuten lan 
honen ideia. Durangaldean 
aurkeztu eta gero, hori garatu 
eta antzezlana sortu dute.

Nerea Ariznabarreta eta Aitor Vinagret. NAITA PRODUKZIOAK

'Ama, amama, mamuak', etxean 
bizitzaren zikloaz hausnartzeko 

ANTZERKIA

URRIAK 16

•	17:00-22:00 PILOTA FEST 
Ezkurdi Jai Alai pilotalekuan. 
Antolatzailea: Durango Pelotazale 
Kluba.

•	17:30 BALOI ESERI txapelketa 
merkatu plazan. Antolatzailea: 
Torneos Durango.

•	18:00 – 20:00 Formatu 
handiko zirku tailerrak ZIRKUN 
ZIRKOren eskutik, Aurora Abasolo 
Parkean. (Euria bada, Andra Mariko 
Elizpean).

•	19:00 Tortilla txapelketa 
txosnagunean.

•	19:30 Kantu saioa 
BENTAZAHARREKO MUTIKO 
ALAIAK taldeagaz Otamotzena 
parketik.

•	20:00 Durangoko abesbatzen 
kontzertua Santa Ana elizan:   
· ZEZILI 
· BOGORODITSIE 
· DURANGOKO ORFEOIA  
· IZAR GAZTEA.

•	21:00 Umore saioa AROA 
BERROZPEgaz Andra Mariko 
elizpean.

•	22:00 DRAG TXOUA 
txosnagunean: MARITXU 
HANKATXU eta IGURTZI SERRANO.

•	22:00 Bertsolariak San 
Agustin Kultur Gunean: Txaber 
Altube Sarrionandia, Gorka 
Pagonabarraga Agorria, Aitor 
Etxebarriazarraga Gabiola, 
Onintza Enbeita Maguregi, 
Maddi Ane Txoperena 
Iribarren eta Oihana Iguaran 
Barandiaran. Gai jartzailea: 
Ainhoa Urien Telletxe. Gonbidapen 
zenbakituak Arte eta Historia 
Museoan, urriaren 9tik aurrera.

•	22:30 Kontzertua Ezkurdin:  
· LEIRE MARTINEZ.

•	23:00 Kontzertuak 
txosnagunean:  
· THE IIINGLES  
· MJPQ.

URRIAK 17 
MOZORRO EGUNA 
 
ETXERA EGUNA TXOSNAGUNEAN. 
MOZORROAREN GAIA: 
'DURANGALDEKO FAUNA  
ETA FLORA'

•	7:00 Diana JAIZALE taldeko 
txistulariekin.

•	7:30 Zezenak Dira 
dultzaineroekin.

•	11:00–14:00 Txikientzako 
parkea Landako eskolan. (Euria 
bada, Landako eskolako frontoian).

•	11:00–14:00 Haur tailerrak 
ASEBIER elkartearen eskutik 
Landako eskolan. (Euria bada, 
Landako eskolako frontoian).

•	11:00 Xake txapelketa federatu 
bakoentzat eta gazteentzat 
Ezkurdin. Izen ematea txapelketa 
hasi baino ordu erdi lehenago 
edo ajedrez.durango@gmail.com 
Antolatzailea: Larrasoloeta Xake 
Taldea. 

•	12:00 Kalejira Musika Eskolako 
txistulariekin.

•	12:00 Kalejira trikitilariekin 
TXIRI TXIRI taldearen eskutik.

•	12:00 XVII. Patata tortilla 
txapelketa Landako Gunean. 
Mailak: 15 urtetik beherakoak / 
16 urtetik gorakoak. Laguntzaileak: 
Dendak Bai, Bapo Bapo eta Cafés 
Baqué.

•	13:00 Aperitibo musikatua 
LUHARTZ taldeagaz Andra 
Mariko elizpean.

•	13:00 'Durango Uria' 
XXVI. Margo Lehiaketaren 
sari banaketa Ezkurdiko 
erakusketa aretoan. Antolatzailea: 
Durangaldeko Artisten Elkartea.

•	13:30 Karro poteoa KATXARRO 
karrozagaz Santa Anatik hasita.

•	14:30 Elkartasun bazkaria 
txosnagunean ZIGOR 
ITURRIETAk kozinatuta. 
Ondoren, ekitaldia eta kontzertu 
parte hartzailea OIER ASLAgaz. 
Antolatzailea: Txosna Batzordea.

•	16:00–19:00 Txikientzako 
parkea Landako eskolan. (Euria 
bada, Landako eskolako frontoian).

•	16:30 OLGETAN. Mahai-jokoen 
tailerra. Merkatu berrian.

•	18:00 Kalejira SUGARRI 
fanfarreagaz (50. urteurrena).

•	18:30 Mozorro desfile 
koloretsua. Batu taldetxo bat eta 
parte hartu Madalenatik Andra 
Mariko elizperaino. Amaieran, 
sari zozketa mundiala. (Euria 
bada, Andra Mariko elizpean). 
Laguntzaileak: Dendak Bai.

•	18:30 'La última y nos vamos'. 
Halaxe agurtzen dira erretiroa hartu 
aurretik Trapu Zaharra eta Santi 
Ugalde, euskal kale antzerkiaren 
eta umorearen erreferenteak, 
Aurora Abasolo parkean. (Euria 
bada, Nevers Ikastetxean).

•	20:00 Erromeria LUHARTZ 
taldeagaz Andra Mariko elizpean.

•	22:30 Kontzertuak 
txosnagunean:  

· ALARMA MOREA 
· SEDIENTOS DE CUMBIA  
· XAUKENA XAUK.

•	23:00 ALASKA ON TOUR 
ORKESTRA Ezkurdin.

•	23:00-02:00 Alkoholemia 
kontrolaren stand informatiboa 
Landako Guneko plazan 
(txosnagunean). Antolatzailea: 
Durangaldeko Mankomunitateko 
Drogamenpekotasunen 
Prebentziorako Arloa.

URRIAK 18

•	7:00 Diana JAIZALE taldeko 
txistulariekin.

•	7:30 Zezenak Dira 
dultzaineroekin.

•	11:00 San Fausto XIV. 
emakumezkoen eta 
gizonezkoen padel 
txapelketako finalak Landako 
kiroldegian. Antolatzailea: 
Padelzaleak.

•	11:30–14:30 Txikientzako 
parkea Landako eskolan. (Euria 
bada, Landako eskolako frontoian).

•	11:30–14:30 Gaztetxoentzako 
jolasak Ibaizabal parkean. (Euria 
bada, Landako Gunean).

•	11:30 Patxikotxu auzorik auzo. 
Patxikotxugaz argazkiak ateratzeko 
aukera Tabira auzoan. Laguntzailea: 
Tabira auzo elkartea.

•	12:00 Poneyak eta zaldiak 
Tabirako parkean. (Euria bada, ez 
da egingo).

•	12:00 Arku-tiro stan-a Tabirako 
parkean. Antolatzailea: Durangoko 
Arkulariak

•	12:00 Kalejira Musika Eskolako 
txistulariekin.

•	12:00 Marrazki Lehiaketako 
sari banaketa San Fausto auzoan. 
Antolatzailea: San Fausto Gizarte 
Zentroa.

•	12:30 Herri kirolak Ezkurdin: 
Aizkolariak: Hodei Ezpeleta, Agirre, 
Beltza eta Bihurri. Aizkolari gaztetxoak: 
Enara (8 urte) eta Aratz Beltza (12 urte) 
harri jasotzen: Patricia Martín (egungo 
Euskal Herriko txapelduna) txinga eta 
ingudeak: Ainhoa Larrinoa Iparraldeko 
jokoak: Aretxabaleta (Euria bada, 
Landako Gunean).

•	12:30 TABERNA IBILTARIAgaz 
kantu saioa udaletxeko plazan.

•	17:00 Dantza modernoa, 
garaikidea eta urbanoa 
L´ATELIER DANTZA ESKOLAren 
eskutik Ezkurdin.

•	17:00 Patxikotxu auzorik auzo. 
Patxikotxugaz argazkiak ateratzeko 
aukera Otamotzena Parkean. 
Laguntzailea: Herria auzo elkartea.

•	17:30 Meraki zirku ikuskizuna 
Edu Manazas konpainiagaz 
Otamotzena parkean. (Euria bada, 
Nevers ikastetxean).

•	18:00 Mariatxiak RUMBO A 
TIJUANA taldeagaz Andra Mariko 
elizpean.

•	18:30 Kalejira DUNBOTS 
fanfarreagaz Otamotzena Parketik 
udaletxera.

•	19:30 Patxikotxuri eta jaiei 
agur esateko kalejira udaletxeko 
plazatik hasita tren-kotxera 
zaharretaraino.

•	20:00 Jaien amaiera su 
artifizialekin tren-kotxera 
zaharretan.

URRIAK 24

•	20:00 Durango Txistu 
Kontzertua 2026 Landako 
Gunean. Antolatzailea: Silboberri 
Txistu Elkartea.

URRIAK 25

•	08:00 Durangoko III. Mendi 
Martxa. Izena emateko: www.
kirolprobak.com Ibilbide luzea (25 
km.): Irteera (Landako Gunetik): 
8:00 Ibilbide laburra (14 km.): 
Irteera (Landako Gunetik): 09:00 
Antolatzailea: Alpino.

•	12:00 57. Umeen Euskal Jaia. 
Landako Gunean elkartuko dira, 
kalejira egingo dute eta, ondoren, 
alardea Ezkurdi plazan. (Euria bada, 
Landako Gunean). Antolatzaileak: 
Tronperri eta Txoritxu Alai.

Durangoko jaiak 
2026

DURANGO Mozorro desfilea. Madalenatik Andra Mariko elizperaino, urriaren 
17an, 18:30ean.

DURANGO Kontzertuak. Alarma Morea, Sedientos de Cumbia eta Xaukena 
Xauk, txosnagunean, urriaren 17an, 22:30ean.

ALARMA MOREA

BARIKUA 16

•	BERRIZ 'Ama, amama 
eta mamuak!' Naita 
Produkzioaken ikuskizuna, 
Nerea Ariznabarretagaz eta 
Aitor Vinagretegaz. Berrizko 
Kultur Etxean, 17:00etan.

•	DURANGO 
'Landabarrenako Lamia. 
Garai 1884- Mexiko Hiria 
1970' Pilar Zubiaurreren 
lanak. Arte eta Historia 
Museoan, abendura arte 

•	DURANGO Durango Uria 
XXVI. Pintura Lehiaketa 
Durangaldeko Artista 
Elkarteak antolatutako 
erakusketa. Ezkurdi aretoan, 
urriaren 18ra bitartean.

•	ZORNOTZA 'Tretatxu' 
Anita Maravillasen azken 
ikuskizuna. Zornotza 
Aretoan, 20:00etan.

ZAPATUA 17

•	MALLABIA 
'Sendabelarren 
sekretuak' Ondarearen 
Europako Jardunaldien 
barruan Gerediaga elkarteak 
eta udalak antolatuta. 
Elizaren aurreko plazan, 
10:30ean. Izen ematea: 
www.ondareabizkaia.eus.

•	MAÑARIA 'Hartzak 
eta gizakiak Mañariko 
Izotz Aroko paisaian' 
Ondarearen Europako 
Jardunaldien barruan 
udalak eta Hontza Museoak 
antolatutako berbaldia 
eta bisita gidatua. Hontza 
Museoan, 10:30ean 
(euskaraz), eta 11:30ean 
(gaztelaniaz). Izen ematea: 
info@hontzamuseoa.eus.

•	OTXANDIO Galeuskal 
Gorbeialdeko Azoka, 
10:00etan. 
Olagarro dastatzea eta 
jolasak, 12:30ean.   
Herri bazkaria, 15:00etan. 
La Fantástica Orcresta 
(Asturias), 19:00etan.   
Os Desnutridos, 21:00etan 
(txokoan). Plazan.

•	ZORNOTZA 'Azken 
galdera amari' Ikuskizun 
musikatua, Manex Beristain 

ipuin kontalariagaz. Bost 
urtetik gorako umeentzat. 
Zelaietako kontzertu gelan, 
12:00etan.

•	ZORNOTZA 'Tretatxu' 
Anita Maravillasen azken 
ikuskizuna. Zornotza 
Aretoan, 17:30ean.

•	ZORNOTZA Gauero 
Gauerodisko Txallenge 
Nigth, 10 urtetik gorako 
gaztetxoei zuzenduta 
antolatutako ekintza. 
Zelaieta Zentroko kontzertu 
gelan, 20:00etatik 22:30era.

DOMEKA 18

•	ABADIÑO Zuhaitz 
Landaketa Muntsaratzeko 
merenderoan, 11:30ean.

•	OTXANDIO Perretxiko 
erakusketa Udaletxeko 
aterpean, 12:30etik 
15:00etara.

•	ZALDIBAR 'Zaldibarko 
kalexka historikoa 
ezagutzen' Ondarearen 
Europako Jardunaldiaren 
barruan antolatuta. Zaldua 
elixateko plazan, 11:00etan. 
Izen ematea: www.
ondareabizkaia.eus.

MARTITZENA 20

•	DURANGO Musika 
entzunaldia: Ezinbesteko 
klasikoak. Musika 
Hitzaldien 30. Edizioaren 
barruan antolatutako 
ekintza. Kurutze Santu 
museoan, 19:00etatik 
20:30era. Informazioa: 
www.bartolomeertzilla.
durango.eus.

EGUAZTENA 21

•	DURANGO 'El Lyceum 
Club Femenino, historia 
de una asociación 
transformadora' 
Landabarrenako Lamia. 
Garai 1884- Mexiko Hiria 
1970 erakusketaren harira 
antolatutako berbaldia. 
Hizlaria: Tània Balló. Arte 
eta Historia Museoan, 
18:00etan.

•	MAÑARIA Santa Ursula 
Eguna Bazkaria. Frontoian, 
14:30ean.

•	ZALDIBAR 'Zalduko 
Urak' Zaldibarko berbeta 
eta literatura: Zalduko urak 
liburuaren aurkezpena. 
Ainhoa Azpitartek, Aritza 
Rodriguezek, Garikoitz 
Sarriugartek, Izaro 
Berasaluzek, Izan Espinosak, 
Leize Gallego eta Gau Txoriak 
taldeak parte hartuko dute. 
Kaperan, 19:00etan.

•	ZORNOTZA Artisau-
izozkien dastatzea 
Bertokoak berton egitaraua. 
San Migel auzoko eskolan, 
19:00etan.

EGUENA 22

•	ELORRIO 'Elorrixoko 
berbetia' Berbaldia. 
Ondarearen Europako 
Jardunaldien barruan 
udalak, Turismo Bulegoak 
eta Badihardugu euskara 
elkarteak antolatuta. Iturri 
kultur etxean, 18:00etan.

•	ZORNOTZA Artisau-
izozkien dastatzea 
Bertokoak berton egitaraua. 
Eubako frontoiaren alboko 
udal lokalean, 19:00etan.

BARIKUA 23

•	ABADIÑO Gaztetxearen 
28. urteurrena Rantxeren 
poteoa, 18:30ean.  

MaDame akustikoa, 
20:00etan. Gaztetxean.

•	BERRIZ 'La vida en una 
gota' Berbaldia. Berrizko 
Kultur Etxean, 19:00etan.

•	DURANGO Umeentzako 
antzerki jolasak La Otra 
Teatrak gidatuta, bost 
urtetik gorako umeentzat. 
Otamotzena auzogunean, 
17:30ean.

•	DURANGO Agustina 
Nazarena Erakusketa. 
Durangaldeko Artisten 
Elkarteak antolatuta. Ezkurdi 
Aretoan, azaroaren 1era arte.

•	ELORRIO Komedia 
saioa Antton Telleria, 
Maria Blanco, Julen 
Pagazaurtundua eta Julen 
Portillo. Portalekuaren 25. 
urteurrenaren barruan. 
Karpan, 20:00etan.

•	ELORRIO Txapelketa 
Elorrioko Gaztetxeko II. Mus 
Txapelketa. Gaztetxean, 
21:30ean (izen ematea 
20:30-21:15).

•	MAÑARIA 'Azkena eta 
bagoaz' Trapu Zaharra 
konpainiaren ikuskizuna. 
Plazan, 18:30ean.

ZAPATUA 24

•	ABADIÑO Gaztetxearen 
28. urteurrena. 
Gaztetxearen okupazioa 
eta gaur egungo egoera 
berbaldia, 11:00etan. 
2. Eskuko Azoka, 12:00etan. 
Bazkaria, 14:30ean. 

Karropoteoa, 18:00etan. 
Pregoia, 20:30ean. 
Eztanda + Istilu, 22:00etan. 
Ondoren, DJak. Gaztetxean.

•	BERRIZ Toundra 
Kontzertua. Berrizko Kultur 
Etxean, 19:00etan.

•	DURANGO Bisita gidatua 
'Landabarrenako Lamia. 
Garai 1884- Mexiko Hiria 
1970' erakusketaren bisita. 
Arte eta Historia Museoan, 
12:00etan (gaztelaniaz), eta 
13:00etan (euskaraz).

•	ELORRIO Portalekua 
Eguna Txupina, 12:00etan. 
Ondoren, herri kirolen 
desafioa karpan, eta jolasak 
Ganondon.  
Bazkaria, Karpan, 14:30ean. 
Ondoren, Garazi eta Amaiur.  
Argazkia, Portalekuan, 
17:15ean.  
Gautxori elektrotxaranga, 
Karpatik, 17:30ean.  
Ekitaldia, Karpan, 20:30ean.  
Skabidean + Ze InPORTA, 
Karpan, 21:30ean.  
Totozer MJ, Portalekuan, 
00:30ean.

•	IURRETA 'Oromiño 
erreka' Ondarearen 
Europako Jardunaldien 
barruan, Gerediagak 
eta udalak antolatuta. 
Oromiñoko txokoaren 
aurrean, 10:00etan 
(gaztelaniaz) eta 12:30ean 
(euskaraz). Izen ematea: 
www.ondareabizkaia.eus.

•	ZORNOTZA 'El tigre' Txalo 
konpainiaren ikuskizuna. 
Zornotza Aretoan, 20:00etan.

EMAGUZUE ZUEN EKITALDIEN BERRI EGUAZTENEKO EGUERDIA BAINO LEHENAGO.

946 232 523 / agenda@anboto.org  

AGENDA
ABADIÑO

ERROTA KULTUR ETXEAN

Zinema ikusezina. 
Bilboko Film Sozialak 
Nazioarteko Jaialdia
Barikua 16: 19:00.

BERRIZ

KULTUR ETXEAN

La bola negra
Domeka 18: 19:00.

DURANGO

ZUGAZA ZINEMA

La invitación
Barikua 16: 18:00, 
20:30.
Zapatua 17: 17:00, 
19:15, 21:30.
Domeka 18: 17:15, 
19:30.
Astelehena 19: 18:00, 
20:15.
Martitzena 20: 18:00, 
20:15.
Eguaztena 21: 19:00.
La otra madre
Barikua 16: 18:00, 
20:30.
Zapatua 17: 19:15, 
21:30.
Domeka 18: 17:15, 
19:30.
Astelehena 19: 18:00, 
20:15.
Martitzena 20: 18:00, 
20:15.
Eguaztena 21: 19:00.
La bola negra
Barikua 16: 19:30.
Zapatua 17: 17:30, 
20:30.
Domeka 18: 18:30.
Astelehena 19: 18:30.
Martitzena 20: 18:30.
Eguaztena 21: 18:30.
Mascotas al rescate
Zapatua 17: 17:00.
Domeka 18: 16:45.

ELORRIO

ARRIOLA ANTZOKIA

La bola negra
Zapatua 17: 20:00.
Domeka 18: 20:00.
Astelehena 19: 20:00.
Tadeo Jones y la 
lámpara maravillosa
Domeka 18: 17:00.

ZORNOTZA

ZORNOTZA ARETOA

Iñurri itsuak
Domeka 18: 20:00.
Astelehena 19: 20:15.
Kangaroo. Una 
aventura en Australia
Domeka 18: 17:00.
El amigo silencioso 
(JBGA)
Martitzena 20: 19:00.
 

ZINEMA

ELORRIO Antzerkia Sutottos konpainiak Feliz día antzezlan berria aurkeztuko du Elorrion. 
Urtebetetze zoriontsua desio izateari utzi eta betebehar bihurtzen den momentuaren kausa eta 
ondorioei buruz hausnartzeko obra sortu dute, konpainiak bereizgarri duen umoreari eutsita.  
Arriola antzokian, urriaren 23an, 20:00etan.

SUTOTTOS

Joseba Derteano ZORNOTZA
Futbolak toki askotara eraman 
du Ion Etxaniz (Elorrio, 1991). 
16 taldetan 400 bat partidu jo-
katu ditu, eta horietan 100 go-
letik gora sartu ditu. Zenbakiek 
bizipenez beteriko ibilbide luzea 
islatzen dute. Tartean daude 
Kopan Bartzelonaren kontra 
jokaturiko kanporaketa bi. 
Kontratua berriztuta, aurten taldean 
jarraitzen duzu. Gustura zaude 
Amorebietan?
Oso gustura nago. Zornotzan 
bertan bizi naiz, gainera. Taldean 
oso giro ona dugu. Lau-bost be-
terano kenduta, gainerakoak 
gazte-gazteak dira, baina har-
tu-eman naturala dugu, adinean 
dugun aldea ez da askorik igar-
tzen. Zornotzako jokalari gehia-
go dago aurtengo taldean. Esan-
go nuke naturaltasun hori dela 
taldearen indargune nagusieta-
riko bat.  
Taldeko kapitainak zelan laguntzen 
die esperientzia gutxiko gazteei?
Ogibidea erakusten ahalegintzen 
naiz. Beteranook esperientzia 
dugu, erreferentea gara aldage-
lan, eta gazteei erakusteko ar-
dura dugu. Askorentzat lehe-
nengo urtea da senior mailan, 
eta futboleko gauza txiki asko 
urteen poderioz ikasten da: gor-
putza zelan erabili, zelaian zelan 
mugitu… Prozesu baten parte 
da eta horretan gabiltza. Gazteek 
ikasi gura dute, entrenatzaileak 
edo beteranoek esaten dutenari 
adi eta prestu daude. Denboral-
diaurretik hona aurrerapausoak 
eman dituztela ikusi dut. 
Zeure burua usadio zaharreko au-
rrelari legez definitu izan duzu: area 
barruko ehiztaria. Galtzen dabilen 
espeziea da?
Beharbada bai, nik pertzepzio 
hori daukat behintzat. Hala ere, 
esan behar dut azken urteetan 
area barruko aurrelari gazte 
batzuk ikusi ditudala ni ibili 
naizen mailan. Ondo ibili dire-
nak, gainera. Edozelan ere, gaz-
teagoa nintzenean nire profileko 
aurrelari gehiago zegoen, eta 
geroago eta gutxiago dago. Fut-
bola asko aldatu da azken ha-
markada bietan. 
Zeure jokoan garai berrietara ego-
kitzeko beharra izan duzu ala zeu-
re estiloari leial eutsi diozu?
Gazteagoa nintzenean, errema-
tatzaile profila zen nirea, area-
tik gertu nengoen beti. Espe-
rientziagaz gauza berriak ikas-
ten dituzu: zelai erdira jaisten 
baloia jasotzera, lerro artean 
jokatzen… Orain jokalari kon-
pletoagoa naiz, baina ez dakit 

garapen hori urteetako prozesu 
natural baten ondorioa den ala 
futbola asko aldatu delako izan 
den. Edozelan ere, orain taldea-
ri gehiago emateko kapaz nai-
zela ikusten dut. Hala ere, aur-
ten area barruan hiru-lau au-
kera izan eta oraindino ez dut 
golik sartu! Bi zutoinera joan 
dira. Baina lasai nago, lehenago 
edo geroago asmatuko dut. 35 
urtegaz ez zait ahaztuko golak 
zelan sartu!
Amorebieta zortzigarren dago sail-
kapenean. Itxaroten zenuten liga 
hasiera da?
Taldean gazte asko dagoenez, ez 
nekien zer itxaron, egia esanda. 
Eta hobe horrela, pronostikoetan 
ez dut sekula asmatzen eta. Nor-
malean, denboraldiaurreetan 
"aurten ondo ibiliko gara" edo 
"aurten kostatuko zaigu" esaten 
diet nire ingurukoei, eta gero 
kontrakoa gertatzen da. Gu gu-
gan zentratuta gaude eta parti-

durik partidu joango gara. Hel-
buru legez ez dugu sailkapene-
ko postu zehatz bat ipini, ez 
dugu horri buruz berbarik egin. 
Gauza asko dugu hobetzeko, 
baina irabazi ditugun partidu 
biak merezita eta oso serio jo-
katuta irabazi ditugu. Aurre-
kontuari dagokionez, talde asko 
dira gu baino indartsuagoak, 
baina ilusio aldetik inork ere 
ez digu irabaziko.
Futbolean denerik bizi izan duzu. 
Zer geratzen zaizu bizitzeko?
Denerik egokitu zait, bai; etxe-
tik urrun jokatzea, etxetik hur-
bil... Orain ume bat dut eta ezin 

naiz urrun joan. Futbolaz goza-
tzea baino ez dut bilatzen, fut-
bola ikaragarri gustatzen zaida-
lako. Bizitzeko esperientzia 
gogoangarririk geratzen zaidan? 
Zergaitik ez? Halako esperien-
tziak sarritan sorpresaz heltzen 
dira, gutxien espero duzunean. 
Adibidez, aurten Errege Kopa 
jokatuko dugu eta nik birritan 
jokatu dut Bartzelonaren kontra. 
Aurten Kopan aurrera egiteko 
ilusioa daukat, lehen mailako 
talde baten aurka jokatzekoa, 
eta Urritxe bete-beterik ikuste-
koa. Baina ez dut hori behar 
pozik egoteko. Futbola nire bi-
zitzako pasioa da eta asko goza-
tzen dut egunerokoagaz.
Ibili zaren talde denetatik zeinek 
utzi dizu gomutarik onena?
Gomuta on asko dago. 2011n gol 
asko sartu nuen Bigarren B 
Mailan Sestao River taldeagaz. 
Oso urte polita izan zen. 2021-
2022an Linaresegaz Bigarren 

Mailarako kanporaketa Coruña-
ko Deportivoren kontra Riazorren 
jokatu izana ere ondo gogoan 
dut. Beste behin, Kopan, nik 
sarturiko gol bati eskerrak kan-
poratu genuen Alaves. 
Zein izan duzu unerik gogorrena?
Momenturik gogorrenari buruz 
ez daukat zalantzarik. Sestao 
Riverren gol asko sartuta, Le-
zamara bueltatu nintzen. Ath-
leticek utzita nenbilen Sestaon. 
Gaztea nintzen eta aukera asko 
nuen jokatzeko. Baina belaune-
ko minagaz hasi nintzen eta urte 
osoan ez nuen jokatu. Horixe 
izan zen momenturik txarrena. 
Denboraldi osoan entrenatu ba-
rik egon nintzen. Gainera, Bilbao 
Athleticek mailaz igotzeko kan-
poraketa jokatu zuen urte hartan. 
Taldeak gol mordo bat sartu 
zuen eta nik jokatzeko modua 
izan banu, aurrelaria izanda…, 
batek daki zer gertatuko zen. 
Baina, tira, tren hura joan zen. 
Hala ere, zorteko sentitzen naiz; 
35 urtegaz hemen jarraitzen dut, 
futbolean jokatzen. Gainera, 
harrezkero lesioek nahikotxo 
errespetatu naute. 
Kopan birritan jokatu duzu Bartze-
lonaren aurka: 2021-2022an Lina-
resegaz, eta hurrengo urtean Inter-
citygaz. Zelan gogoratzen dituzu 
kanporaketa horiek?
Linaresegaz partidua jokatu 
nuen, Intercitygaz ez. Linarese-
gaz aurretik Alaves kanporatu 
genuen, nire gol bati eskerrak, 
gainera. Bartzelonaren kontra 
1-2 galdu genuen. Atsedenaldi-
ra 1-0 aurretik joan ginen. Bi-
garren zatian, Dembele zelai-
ratu zen eta partidua goitik 
behera aldatu zuen. Hurrengo 
urtean, 3-4 galdu genuen. Lu-
zapenean hiruna gindoazela, 
zelairatzeko prest nengoen, 
kasik penaltietan penaltia zein 
aldera botako nuen pentsatzen, 
baina erdiko atzelaria lesiona-
tu egin zitzaigun eta beste jo-
kalari bat sartu zen. 
Noiz arte ikusten duzu zeure burua 
futbolean?
Gorputzak kito esan arte. Zorio-
nez, fisikoki ondo sentitzen naiz. 
Futbola uztean, zer asmo duzu?
Futbol munduari lotuta jarrai-
tu gura nuke. Horretarako 
trebatzen nabil. Eginda daukat 
entrenatzaile izateko hirugarren 
maila eta aurten kirol zuzen-
dari ikasketak egitea dut bu-
ruan. Futboletik kanporako 
ikasketak ere egin ditut. Fut-
bolaren munduan leku bat 
egitea ez da erraza, baina fut-
bola nire pasioa da. 

Iaz Amorebietako goleatzaile nagusia izan zen, zazpi golegaz. SDAMOREBIETA 

"Aurten Errege 
Kopan aurrera 
egiteko eta Urritxe 
bete-beterik 
ikusteko ilusioa dut"

"Gazteagoa nintzenean nire 
profileko aurrelari gehiago 
zegoen. Futbola asko aldatu da"

FUTBOLA

ION ETXANIZ LLAMAS  AMOREBIETA FUTBOL KLUBEKO KAPITAINA

Futbol jokalari gutxik dute Ion Etxanizen esperientzia. Bere ibilbidean 16 
taldetan aritu da. Iaz Amorebietara batu zen eta taldeko kapitaina da

Gure etxe barriak zabaldu ditu ateak Iurretan: Indar 
Xsport Series Basque Country Fight Club. Ia hamar-
kada bitan Durangon egon ostean, erdigunetik kanpo-
ra ateratzeak beldur apur bat ematen zigun. Aldaketa 
handia zen eta ez genekien nola erantzungo zuen 
jendeak. Baina esan dezaket ezin pozago gaudela. 
Gimnasioa lepo dugu, umeetatik nagusietara. Beldurra 
zena ilusio eta poz bihurtu da.

Arte martzialak eta kontaktuzko kirolak maila guz-
tietako jendearengana hurbildu gura ditugu. Horreta-
rako, kickboxinga, K1a, Muay Thai-a, boxeoa, grap-
plinga, autodefentsa eta beste hainbat diziplina eskain-
tzen ditugu, gimnasio profesional batean. Esperientzia 
handiko irakasleak ditugu, tituludunak eta gure ingu-
rukoak; gertuko tratua eta prestakuntza dira gure oi-
narrietako bi.

Poz berezia ematen digu, gainera, txikienen taldeak, 
Txikiboxek, izandako erantzunak. Taldea beteta dugu. 
Horrek erakusten digu badagoela belaunaldi berriak 
kirol hauetara hurbiltzeko gogoa. Horregatik, monito-
re berriak ere prestatzen ari gara: proiektua hazten 
jarraitzea nahi dugu eta horretarako ezinbestekoa da 
erreleboa lantzea. Hor jarraitzen dugu Laureano Larak 
eta biok ere, baina gazteei lekua utzita. Ez da atzera 
egitea; urte hauetan ikasitakoa partekatzeko eta beste 
batzuek bidea egin dezaten laguntzeko modua da.

Hamazazpi urteko bidea ez da egun batetik bestera 
egiten. Lan handia dago atzean, eta asko dago orain-
dik egiteko. Baina gaur, Iurretako gimnasioa beteta 
ikusita, badakigu merezi izan duela hainbesteko 
lanak. Eskerrik asko gurekin bide hau egiten ari 
zareten guztioi.

DANI NUÑEZ
KICKBOXING ETA BOXEO

Ametsa egia bihurtu da

JOKALDIA

"Monitore berriak 
prestatzen ari gara: 
proiektu hau hazten  
jarraitzea nahi dugu"

"Erdigunetik irteteak  
beldur apur bat ematen 
zigun. Ez genekien jendeak 
zelan erantzungo zuen"

J.Derteano ZORNOTZA
Mendi lasterketen Durangalde-
ko Kopa azken txanpan sartu 
da. Zapatuan azken-aurreko 
proba izango du Zornotzan. Ara-
motz mendi lasterketaren 14. 
aldia jokatuko da bertan. Zor-
notzakoaren ondoren, Elorrioko 
Aldapegora baino ez da geratu-
ko, urriaren 24an.

Lasterketa bi, mendi martxa 
eta umeentzako lasterketak dira 
bihar goizetik eguerdira arteko 
menua. Denen artean, 600 parte 
hartzailetik gora batuko dira. 
Zubiondo parkean hasi eta amai-
tuko dira proba guztiak. Mendi 
martxa izango da abiatzen lehe-
nengoa, 08:30ean. Iaz antolatu 
zuten lehenengoz, eta ekimena-
ren feedback "oso ona" jaso du-
tenez, aurten ere egitea erabaki 
dute, Zornotza Mendi Taldeko 
Igor Lopezen esanetan. Martxak 
15 kilometro eta 850 metroko 
desnibel positiboa ditu. 

22 kilometroko lasterketa (1.300 
metroko desnibel positiboa) 
10:00etan hasiko da. Lasterketa 
hau Mari Koparako puntuagarria 
da. Nora Narbaiza Kopako lide-
rra (378 puntu), Lola Oiarzabal 
bigarren sailkatua (260) eta Ne-
rea Amilibia hirugarren sailka-

tua irteera puntuan egongo dira. 
Gizonetan, Josu Urrutia liderrak 
(316 puntu) eta Ander Jauregi 
hirugarren sailkatuak (280) par-
te hartuko dute. Partaideen 
artean beste izen batzuk ere 
nabarmendu daitezke, hala nola 
Itsasne Urkiaga eta Ander Ge-
rrikaetxebarria zornotzarrak, 
Iñigo Pradera mallabitarra eta 
Euskal Selekzioagaz dabiltzan 
Ibai Cebrian, Aitor Zunzunegi 
eta Hodei Samaniego. 

Sugaar Koparako puntuagarria 
den 12 kilometroko lasterketa 
11:30ean hasiko da. Nesken zein 

mutilen sailkapeneko lehenengo 
hirurek parte hartuko dute: Zutoia 
Odriozolak (398), Oihane Alonsok 
(356) eta Maialen Garciak (260) 
nesketan, eta Victor Bernedok 
(420), Julen Orbegozok (304) eta 
Aitor Gonzalezek (286) mutiletan. 
Proba bakoitzeko irabazleak 120 
puntu batuko ditu. Lasterketa 
bien artean, 10:00etan, umeen 
lasterketak ere egongo dira, aur-
ten lehenengoz, hainbat gurasok 
antolatuta. Adinka banatuta 
(2014tik 2024ra arte jaiotakoentzat), 
1.200, 700, 300 eta 150 metroko 
ibilbideak prestatu dituzte. 

Iazko aldiko irabazle Itsasne Urkiagak —erdian— aurten ere parte hartuko du.

Aramotz mendi lasterketak 600 parte 
hartzailetik gora batuko ditu zapatuan

MENDI LASTERKETA

Zornotzak Durangaldeko Kopako azken-aurreko proba hartuko du 

J.D. ZORNOTZA
Zornotzako Jauregibarriako 
zelaietan Zornotzako Nazioar-
teko Krosaren 72. edizioa joka-
tuko da domekan. Zornotza 
Kirol Elkarteak antolatutako 
proba World Athletics Cross 
Country Tour Gold zirkuituko 
maila gorenean dago.

Egitaraua 9:40an hasiko da, 14 
eta 16 urtez azpiko emakumezkoen 
probekin. Ondoren, maila bere-
ko mutilen lasterketak eta 12, 18 
eta 20 urtez azpikoen probak 
jokatuko dira. Jardunaldian, 
desgaitasuna duten atletentzako 
proba ere egingo da, 11:25ean, 
eta herri lasterketa mistoa 11:40an 
hasiko da. Nazioarteko maila 
absolutuko lasterketek emango 

diote amaiera lehiaketari. Ema-
kumezkoen proba 12:15ean hasi-
ko da, eta gizonezkoena 13:00etan; 
bietan 8.700 metroko ibilbidea 
osatuko dute.

Egitarauko hitzordurik aipa-
garrienetariko bat 4.700 metro-
ko herri lasterketa izango da. 
Gehienez 300 lagunek parte 
hartu ahal izango dute proban, 
eta atletismo zaleek nazioarte-
ko kirol hitzordu honen parte 
izateko aukera izango dute. 
Aurten, berrikuntza legez, ber-
tako produktuez osaturiko otza-
ra bat zotz egingo dute proba 
bakoitzeko parte hartzaileen 
artean. Ekimen honen bitartez, 
tokiko produktuei ikusgarrita-
suna eman gura diete.

Ekimeneko babesle, sustatzaile eta antolatzaileak, eguazteneko aurkezpenean.  

Zornotzak Nazioarteko Krosaren  
72. aldia hartuko du domekan

KROSA



24 orduz zabalik daueden farmaziak daude zerrendan.
22:00 arte zabalik daudenak ere ikusteko: www.anboto.org/botikak

URRIAK 16, bar ikua

09:00-09:00
De Diego, Intxaurrondo 22. - Durango
Gutierrez, Txiki Otaegi 3 - Zornotza

URRIAK 17, zapatua

09:00-09:00
Sagastizabal, Askatasun etorb. 19 - Durango
Ruiz, El Alto-Bide Zahar 14 - Zornotza

URRIAK 18, domeka

09:00-09:00
Irigoien, Bixente Kapanaga 3 - Iurreta
Ruiz, El Alto-Bide Zahar 14 - Zornotza

URRIAK 19, astelehena

09:00-09:00
Balenciaga, Ezkurdi plaza 8 - Durango
Ruiz, El Alto-Bide Zahar 14 - Zornotza

URRIAK 20, mart itzena

09:00-09:00
Gaztelumendi, J.A. Abasolo 2 - Durango
Ruiz, El Alto-Bide Zahar 14 - Zornotza

URRIAK 21, Eguaztena

09:00-09:00
Irigoien, Bixente Kapanaga 3 - Iurreta
Ruiz, El Alto-Bide Zahar 14 - Zornotza

URRIAK 22, Eguena

09:00-09:00
Sarria, Sasikoa 17- Durango
Ruiz, El Alto-Bide Zahar 14 - Zornotza

GUARDIAKO BOTIKAK ZORION AGURRAK

GOZATU 
GOZOTEGIA
Ermodo, 11  DURANGO 
Tel.: 946 201 663 
gozatudurango@gmail.com

661 401 400

Gozatu Gozotegia

gozatugozotegia

Zorionak Xxxx (986.alea)! Hamabostean behin zotz egiten dugun tarta zuri 
egokitu zaizu. Oparia eskuratzeko txartela gura duzunean jaso dezakezu 
Iurretako gure egoitzan.

DURANGO
Pili
Aurten be, amama Pilik bere urtegune 
ospatu dau (96 urte), birritan gainera, 
familia eta lagun artien... Muxu asko 
etxekuen partez!

DURANGO
Aitziber Fernandez
Zorionak etxekoen partez. Bere garaiari 
aurrea hartuz, beti pauso bat aurretik. 
Zorionak!

Urte askotarako!
Zorion-agurra jartzeko, hiru bide: 

OROIGARRIA

Mallabian. 2025eko urriaren 17a.

Zure hutsunea ezin da bete, 
gure bihotzean betirako.

- Etxekoak -

 
2. URTEURRENA

Aitor
Uribe Muerza

''Karatxe''

OROIGARRIA

• Anboto.org-en erabiltzailea sortu eta Anboto.org/zorionagurrak helbidean sartu zorion agurra.
• Mezua bidali agenda@anboto.org helbidera, eta idatzi: izen-abizenak, herria, urteguna eta gura 

duzun testua.
• Etorrri zaitez Anbotoren ordezkaritzara edo deitu 946 232 523 telefonora.

ETXEBIZITZAK SALGAI 

durango 
ZUMALAKARREGI 235 m2. Durango erdigunean. 
Zoragarria.
MONTEBIDEO Berriztatzeko. 175m2, 6. soliaruan. 
Balkoia. 60 m2, 7. solairuan. Ikuspegi ederrak. 
MONTEBIDEO 150 m2. 4 logela. Handia. 2 
kotxerentzako garaje itxia. 
FRAY JUAN DE ZUMARRAGA 180 m2. 4 logela, 2 
komun, sukaldea, jangela eta egongela. 3 balkoi. 
Berriztatzeko.
FRANTZISKO IBARRA 3 logela, egongela 
balkoiarekin, komuna eta sukaldea. 100 m2-ko 
terraza handia.
GOIENKALEA 65 m2. 3 logela, komuna, sukaldea 
eta egongela. Balkoia. 
GOIENKALEA 2. solairua. Halla, 3 logela, sukaldea, 2 
komun eta egongela. Bizitzen sartzeko moduan.
BARRENKALEA Logela bakarreko apartamentua. 
Sukaldea, egongela logela eta komuna. Trastelekua.

LURSAILAK SALGAI 
URRUTXUA 9 hektareako 2 baso salgai. 
Errepidearen ondoan.

BASERRIAK ETA TXALETAK SALGAI 
IURRETA Fauste auzoa. Bifamiliarra. Ikuspegi 
ederrak. Leku onean kokatua. Prezio ezin hobea.
IURRETA Baserri erdia saltzen da San Markos 
auzoan. Teilatua berriztatua. Gainontzekoa 
berriztatzeko.
ABADIÑO Etxezurin kokatua. 300 m2. Berriztatzeko. 
Lursailarekin. Ganbara.
BERRIZ Andikona auzoa. Baserri ikusgarria, 
berriztatzeko. Teilatua eta estruktura eginda. 
Ikuspegi ederrak. 7 hektareako lursailagaz.
MAÑARIA 3 solairuko etxe ederra. Herri erdian. 
Udaletxe ondoan. 160m2 solairu bakoitzean. Aukera 
ederra Mañaria erdian bizitzeko.

BULEGOAK ALOKAIRUAN 

abad iño 
30 m2-tik gorako bulegoak. 350 €-tik hasita. Argia 
eta wifia barne.

durango  
ERMODO KALEAN 100 m2. 2 bulego alokairuan. 
Garajearekin.

LOKALAK ALOKAIRUAN 
DURANGO Lekker taberna alokatzen da. 100 m2. 40 
m2-ko jantokia, sukaldea, komunak. Zure 
negoziorako aproposa.
ALDE ZAHARREAN, hainbat tamainatako lokalak 
alokairuan. Etorri eta galdetu.

LOKAL INDUSTRIALA SALGAI 
MATIENA 460m2-ko lokala salgai. Bulegoa, komuna 
eta aldagela. Oso egokia.
ELORRIO 600 m2-ko pabilioia salgai. Komunak, 
aldagelak eta bulegoa. Jantzia. Lanerako prest.

LOKAL INDUSTRIALA ALOKAGAI 

berr iz  
BERRIZ Eitua industrialdea. 600 m2-ko pabilioia. 
Bulegoa, komuna eta aldagela. Errepide ondoan. 
Leku onean kokatua.

INMOBILIARIAK

DURANGO 
ANDRA MARI: 3 logela, sukaldea, jangela, egongela 
eta 2 komun. 240.000 €/ E.E:Z=E  
BARRENKALEA: Konpontzeko dagoen eraikina. 
Sotoa, behe-solairua eta 3 pisuko altuera. 350.000 € 
/ E.E.Z=F
GOIENKALE KALEA: Logela, sukaldea egongelarekin 
eta komuna. Igogailua. 160.000 € / E.E.Z=F
SAN INAZIO AUZUNEA: 2 logela, sukalde-egongela 
eta 2 komun. Etxebizitza berria. 280.000 € / E.E.Z=A
ZABALE KALEA: 3 logela, sukaldea, egongela eta 2 
komun. 2 balkoi. Igogailua eta 2 kotxerentzako 
garajea. 375.000 €/ E.E:Z=E

ABADIÑO 
DENDARIKOA: Zaharberritzeko dagoen eraikina. 
Beheko solairua eta 3 pisuko altuera. 215.000 €.€

ATXONDO 
ARTEKALEA, 13: Konpontzeko baserria lursailarekin. 
300.000 €.

BERRIZ 
BIDEGAIN KALEA: Duplexa. 3 logela, sukaldea, 2 
egongela eta 3 komun. Terraza. Igogailua. 2 garaje 
eta trastelekua. 450.000 €/ E.E.Z=Bidean
MURGOITIO AUZOA: Berreraikitzeko baserria 
lurzoruagaz. LEHEN 280.000 € / ORAIN 250.000 €.

GARAJEAK SALGAI /  ALOKATZEKO 
DURANGO 

BERRIZ
ZENGOTITABENGOA KALEA: 4 logela, sukaldea 
eskegitokiarekin, egongela eta 2 komun. Igogailua. 
Garajea eta trastelekua. 318.000 € / E.E.Z=Bidean.

DURANGO

ALLUITZ KALEA: Garaje itxia. 75 € / hilean.
ANTSO EZTEGIZ: Garajea. 45 € / hilean. Motorrentzat 
egokia. 
KURUTZIAGA: garajea. 18.000 €. 
KURUTZIAGA: Garaje itxia 22.000 €. 
MADALENOSTE: Garaje itxia eta trastelekua. 42.000 €. 
TRONPERRI KALEA: Garajea. 70 € / hilean.

LOKALAK ETA PABILIOIAK  
SALGAI /  ALOKATZEKO  
DURANGO
ANDRA MARI KALEA: 76 m2-ko lokala. Salgai: 
90.000 € / Alokagai: 800 € hilean / E.E:Z=E
ANDRA MARI KALEA: 62 m2-ko lokala. 850 € / 
hilean / E.E.Z=Bidean.
ARKOTXA KALEA: 122 m2-ko lokala. 900 € / hilean. 
E.E.Z=BIdean.
BARANDIARAN KALEA: 50 m2-ko lokala. 800 € 
hilean / E.E.Z=Bidean.
IBAIZABAL AUZUNEA: 60 m2-ko lokala. LEHEN 
240.000 € / ORAIN 198.000 € E.E.Z=E
KALEBARRIA: 82 m2-ko. 92.390 € / E.E.Z=E

ABADIÑO
SAN ANDRES KALEA: 11 m2-ko lokala. 40.000 € / 
E.E.Z=bidean.
ALIENDALDE: 285 m2-ko pabilioia. LEHEN 250.000€ 
/ ORAIN 210.000 €
IURRETA
ZUBIAURRE: 11 m2-ko lokala. 20.000€ negoziaga-
rriak.
BERRIZ
EITUA: 500 m2-ko pabilioia. 570.000 €.

ABADIÑO:  SAN TROKAZ: 33,65 m2. Egongela-su-
kaldea-jangela, egongela horma-armairuekin eta 
komuna dutxarekin. 122,20 m2-ko lursaila. Etxe 
osoak kanpora ematen du ( hego-mendebaldea) 
Argitsua. Zonalde lasaia. Zonalde berdeak gertu eta 
aparkatzeko erraztasuna. 

DURANGO: TRONPERRI: 104,42m2. Halla, 
egongela-jangela, sukalde jantzia, 2 logela eta 2 
komun. 2 balkoi. Ur beroa eta berogailua gas 
naturalarekin dauka. Etxe erdiak kanpora ematen du, 
altua eta argitsua. Erdigunean kokatua, zonalde 
berde eta zerbitzuguneetatik gertu. 47,30 m2-ko 
ganbara, estudio moduan egokituta eta 
etxebizitzarekin konektatua. 40 m2-ko garaje itxia. 

DURANGO:  MURUETA TORRE: 74,75m2. Halla, 
egongela, sukalde-jangela, eskegitokia, 2 logela eta 
2 komun ( bat egongela nagusian) Balkoia. Egoera 
onean. Gas naturala. Etxe osoak kanpora ematen du. 
Zonalde lasaia, zonalde berdez eta zerbitzugunez 
inguratuta. Garajea eta ganbara. Eraikina orain dela 
gutxi berriztu da. 

ATXONDO:  JOSÉ ANTONIO AGUIRRE LEKUBE 
ETORBIDEA: 95,81 m2. Lehenengo solairua, 59,81 
m2. Halla, egongela, sukaldea, 2 logela  eta komuna. 
Balkoia. Bigarren solairua, 36 m2. Egongela, logela, 
komuna eta trastelekua. Egoera onean. Etxe osoak 
kanpora ematen du. Argitsua. Zonalde lasaia.

MAÑARIA:  ANDRA MARI: 67,52 m2. Egongela, 
sukalde jantzia, 3 logela eta komuna dutxarekin. 2 
balkoi. Egoera onean. Etxe osoak kanpora ematen 
du. Argitsua. Ikuspegiekin. Zonalde lasaia zonalde 
berdez inguratuta. Aparkatzeko erraztazuna. 
32m2-ko txokoa guztiz jantzia komunarekin. 
Etxebizitzaren azpian dago, apartamentua bihurtzeko 
aukerarekin. ITE-a pasatutakoa. 

C. E. E.: E 410.000 €

C. E. E.: E 389.000 €

C. E. E.: Bidean. 230.000 €

C.E.E.: G. 224.000 €

C.E.E.=E 164.000 €

ETXEBIZITZAK SALGAI 
IURRETA: Sukalde handia, egongela, 2 logela eta 
komuna. Balkoia. C.E.E=E 220.000 €
ABADIÑO: 89m2. 2 logela eta 2 komun. Terraza. 
Ganbara. Garajea eta trastelekua. C.E.E=E 
264.000 €
ARTEKALEA: 80 m2. 2 logela, 2 komun, sukaldea 
eta egongela balkoiarekin. C.E.E=E 229.000 €
ABADIÑO: 142 m2. 4 logela eta 2 komun. Terraza. 
40 m2-ko garaje itxia eta 80 m2-ko trastelekua. 
Aparkaleku pribatua. C.E.E=F 325.000 €.
TXIBITENA: 103 m2. 4 logela, 2 komun, sukaldea, 
eskegitokia eta egongela-jangela. Garajea eta 
ganbara. C.E.E=D 365.000 €.
MAÑARIA: 110 m2. 3 logela, 2 komun, sukaldea 
eta egongela. Ikuspegiak. C.E.E=E 250.000 €. €
BASERRIA, ZORNOTZA Berriztatua. 436 m2.  
3 solairu. 4 logela eta 2 komun. Terrazak. 
Ganbara. Txokoa beheko suarekin. 4 hektareako 
lursaila. 470.000 €. C.E:E=F
MUNTSARATZ Baserria. 670 m2. Familiabakarre-
koa. 500 m2-ko lursailarekin. C.E.E=F 525.000 €. 
GARAI 2.759 m2-ko lursaila. Lursail eraikigarria. 
240.000 €.

LOKALAK SALGAI /  ALOKAGAI 
TRONPERRI: 35 m2. Diafanoa. Komuna. 35.000 €
TXIBITENA: 44 M2-KO LOKALA. 44.000 €
ZABALE: 76 m2. Instalazio elektrikoarekin. Bi 
kaleetara sarrera. 66.000 €.
IZURTZA: Pabilioia. 261 m2. 261 m²-ko 
solairuartea. Egokitua. 195.000 €.
MURUETA TORRE 44 m2. Kearentzako irteera.  
50.000 €
ASTARLOA: 57 m2. Lokala. 65.000 €
ASKATASUN ETORBIDEA 60m2. Lokal egokitua.. 
125.000€€
MATIENA Trañabarren. 60m2.Salgai. etxebizitza 
egiteko aukera. 70.000 € €
DURANGO 100m2. Lokala. Alde zaharrean. 
Egokitua. 115.000 €
MASPE 150m2. Lokala.  90.000€€
ALLUITZ Lokala. 70 m2. Egokitua. Erakuslehioa 2 
kaletara. 110.000 €. €
IURRETA (Bixente Kapanaga). 117m2.  Lokala. 
75.000 €
ASTEPE 40m2.Lokala. egokitua. 70.000 €
DURANGO Bulegoa. Erdialdean. 1.go solairua.  
650 €.

GARAJEAK SALGAI
SAN INAZIO: Garajea. 11.000 € 
JUAN MARI ALTUNA: Garajea. Salgai. 12.000 €
MATIENA: Trañabarren. Salgai. 16.000 €.
ALLUITZ Garajea. Salgai, 15.000 €. 
ASKATASUN ETORBIDEA Garaje itxia. 20.000 €.
MONTEBIDEO Garajea. 10.000 €.
MONAGOTORRE: Garajea. Erdigunean. 13.000 €.
PLATERUEN PLAZA: Garajea trastelekuarekin. 
22.000 €.

Aurreskua, artopilak, paellak, 
erreka jaitsiera… Sanfaustoek 
badute denborari iseka egiteko 
modu bat: paperean, urtero dena 
bere horretan dago. Kalean, or-
dea, ez. Kale berak zeharkatzen 
ditugu, baina ez lehengo begie-
kin. Ez gara betiko aurpegiekin 
gurutzatzen. Batzuentzat urte-
bete pasatzen da festa-aldi bate-
tik bestera; beste batzuentzat, 
bizitza erdia.

Hainbeste urteren ondoren, 
zer aurkitzen du jaietara itzultzen 
denak? Errekak beste ur bat 
darama, taberna batzuek beste 
izen bat dute, lagun batzuk zahar-
tu dira, eta beste batzuk faltan 
daude. Inork ezingo dizkio itzu-
li galdutako bazkalondoak, kan-
tatu gabeko abestiak edo parte-
katu gabeko gauak.

Galera guztiak ez dira berdinak, 
ordea. Santa Ana plazako soka-
muturra lagun baten balkoitik 
ikusteko alarma jarri… eta loak 
irabaztea, esaterako. Hurrengoan 
izango da. Itzultzeak hori ere 
badakar: berriz ere «hurrengoan» 
esateko aukera.

Ez dira txupin baten eztanda-
rekin berreskuratzen bizi gabe-
ko jaiak. Aurtengo txosnetakoa 
Intxaurrek bota du. Aspaldi, 
teilatutik hasita, auzolanean 
altxatu zuten etxea. Atea zabalik 
utzi zuten; ordutik, ez denborak, 
ez inork ez du ixterik lortu. 
Aurten, luzaroan falta izan den 
norbaitek berriz zeharkatu du. 
Eta hori ez zegoen inongo egi-
tarauan idatzita.

Jaiak  
berriro

KAROL SUAREZ 
BORGES

LAU-HORTZA

J.D. / A.B. DURANGO
San Fausto eguneko paella txa-
pelketa Durangoko txosnaguneak 
antolaturiko ekitaldirik jende-
tsuenetariko bat izaten da. Hala 
erakutsi zuten paella puntu-pun-
tuan egon zedin dena emateko 
prest joandako sukaldari eta 
laguntzaileek. Egun eguzkitsuak 
lagunduta, giro ederrean ekin 
zioten lehiaketari. Guztira, 25 
kazola aurkeztu zituzten, eta 
paella horien guztien artean 
Veronica Hilerak, Aritz Larru-
biak eta haien lagun kuadrillak 
prestaturikoa aukeratu zuen 
Geu Be elkarteko kideek osatu-
riko epaimahaiak. Bazkaldu 
aurretik, Aritz Larrubiak AN-
BOTOren galderei erantzuteko 
tartea hartu zuen.
Lehenengo eta behin, zorionak!
Eskerrik asko.
Itxaroten zenuten zuen paellak 
irabaztea?
Probatu dugunean konturatu 
gara oso ondo prestatuta dagoe-
la, paellak zapore ona duela. 
Inoiz ez duzu irabaztea itxaroten, 
baina bagenekien ona zegoena 
eta itxaropen txiki bat izan dugu.
Urtero parte hartzen duzue?
Ez, aurten lehenengoz parte 
hartu dugu. Ez gara urtero 
animatzen diren horietarikoak, 
biharamunean lanera joan behar 
da eta. Baina aurten kuadrilla 
handia elkartu gara eta egun 
osorako plana antolatu dugu. 
Arratsaldean erreka jaitsiera-
ra joango gara. Helduak eta 
umeak batuta, 30 bat lagun 
elkartu gara.

Zer du berezia txosnaguneko pae-
lla txapelketak?
Urtero hemen sortzen den giroak 
egiten du berezi, jai alternati-
boetan parte hartzeko prest el-
kartzen den jende guztiak. Es-
kertzekoa da txosna batzordeak 
urtero antolatzen duen egitaraua, 
kalean eta kaleko jendeagaz.
Zein da zuen paellaren sekretua?
Apurka etorri gara, eta denon 
artean joan gara paella presta-
tzen. Tipula zatitu, osagaiak 
botatzen joan... ez dago sekre-
turik! Oilaskoa, untxia, lekaren 
batzuk, arroza... nahiko sinple 

egin dugu. Hori bai, denbora 
ondo zaintzen ahalegindu gara. 
Esan behar dugu Veronica izan 
dela gure irakaslea.
Zer da gatxena? Osagaiak ondo 
aukeratzea, denbora zaintzea...
Ez dakit ba... sua noiz amatatu 
jakitea, behar den ur kantitatea 
botatzea eta sobran dagoena 
kentzen jakitea... 
Kuadrillan egonda, bakoitzak bere 
ardura dauka?
Bai. Umeek giroa sortzen dute, 
helduon artean behar den guztia 
ekartzen dugu. Bakoitzak bere 
ekarpena egin du. Batek arroza 
bota du, besteak tipula, denbo-
ra neurtzeko ardura hartu du 
hirugarren batek... denon artean 
egin dugu.
Beste paellak ikusita, zelako mai-
la ikusi duzue?

Almejak, otarrainxkak eta 
halakoak ez ditut oso gus-
tuko; horrek asko baldin-
tzatzen nau eta osagai 
horiek zituzten paellak 
ikusita gurea onena zela 
pentsatu dut (barrezka). 
Bromak aparte, denek oso 
itxura ona zuten, maila 
ona egon da. 

Irabaztea baino garrantzitsuagoa 
izango da lagun artean egotea.
Bai. Lehen esan dudan moduan, 
herriari jai alternatibo batzuk 
eskaintzea eta antolatutako 
ekintza horietan parte hartzea 
da garrantzitsuena, txosnagu-
nera etortzea... Oso egun polita 
izaten da.
Datorren urtean garaipena defen-
datuko duzue?
Bai! Pentsatzen dut motibazio 
handiagoagaz etorriko garela. 
Behin irabazita, badakigu esku 
ona duguna eta lehenengo pos-
tuari eustera etorriko gara. 
Hori ardura bat ere bada, jaki-
na, eta baliteke presio handia-
goa izatea eta horrek gugan 
eragina izatea.

Veronica Hilera eta Aritz Larrubia, paella txapelketa irabazi ondoren. 

"Urtero bertan sortzen den giroak egiten du 
berezi txosnaguneko paella txapelketa"

AKUILUA

VERONICA HILERA ETA ARITZ LARRUBIA PAELLA TXAPELKETAKO IRABAZLEAK

Esku ona izatea ala 
osagai onak izatea da 
garrantzitsuagoa?
Esku ona.
Irabaztea ala lagunekin 
egotea duzue gurago?
Lagun artean egotea.
Jaietako unerik onena?
San Fausto eguna.
Paella etxean ala 
txapelketan?
Txapelketan.

Motzean

